
ZIOEN AZALPENA 

Euskal Autonomia Erkidegoko hots-kutsadurari buruzko urriaren 16ko 213/2012 Dekretuaren 6. 

artikuluak eskumena ematen die udalei kutsadura akustikoari buruzko udal-ordenantzak egin eta 

onartzeko. 

Kutsadura akustikoari dagokionez herritarrek gero eta sentsibilitate handiagoa dutela jakinik, eta 

herritarren atsedena zarata eta/edo bibrazioak sor ditzaketen jardueren garapenarekin bateragarri 

egin daitekeela sinetsita, Lasarte-Oriako Udalak zaraten eta bibrazioen udal ordenantza egin du. 

Ordenantza horren helburua da udal-eskumenekoak diren arlo horretako alderdiak 

arautzea.≪Euskal Autonomia Erkidegoko hots-kutsadurari buruzko urriaren 16ko 213/2012 

Dekretuak dagoeneko aipatzen eta arautzen ditu udal-eskumeneko hainbat alderdi, hala nola 

zarata-mapak, soinu-immisioaren mugak, neurketa-metodoak eta abar, eta, beraz, Ordenantza 

honetan ez dira alderdi horiek aldatu nahi, baizik eta bertan araututa ez dauden beste batzuekin 

osatu, hala nola proiektu akustikoen edukiarekin, soinu-potentziaren mugatzaileen eskakizunekin 

eta abarrekin. Dauden jarduerei dagokienez, Ordenantza berriaren baldintzetara egokitzeko modua 

jasotzen da, biztanleei eragozpenak eragiten badizkiete. 

 
Bestalde, 2016ko uztailaren 12an, Euskal Herriko Agintaritzaren Aldizkarian argitaratu zen ≪Enplegu 

eta Gizarte Politiketako sailburuaren 2016ko ekainaren 15eko Agindua, eraikuntzaren kontrol 

akustikoari buruzkoa≫. Agindu horretan, eraikuntzaren kalitatearen kontrola arautzen da, eta 

eraikinek bete behar dituzten prestazio akustikoak in situ egiaztatzeko prozedura ezartzen da, 

≪Eraikuntzako Kode Teknikoaren zaratatik babesteko OD HR Oinarrizko Dokumentuaren≫ arabera. 

Ordenantza honen bidez, agiri horren eskakizunak osatu nahi dira, eraikin eraiki berrietan kalitate 

akustiko egokia bermatzeko. 

 
Ordenantza hau udalerrian zarataren aurkako borrokaren erregulazioari ikuspegi zabal eta 

integratzaile batetik ekiteko helburuarekin argitaratzen da, prebentzio-ekintzak sustatuz eta 

soinuigorleen gaineko ikuskapen- eta kontrol-jarduera administratiboak bultzatuz, bai eta 

herritarrei kutsadura akustikoari dagokionez dituzten eskubide eta betebeharrei buruzko 

informazioa emanez ere, goragoko mailako arauetan xedatutakoari kalterik egin gabe. 

 

I. TITULUA. XEDAPEN OROKORRAK 

1. artikulua. Xedea 

1. Ordenantza honen xedea da udalak hots-kutsaduraren arloan dituen eskumenak arautzea, 

zaratak eta bibrazioek sortzen dituzten eragozpenak prebenitzeko, murrizteko eta zaintzeko, eta 

horiek Lasarte-Oriako udalerriaren lurralde-eremuan eragin ditzaketen kalteak eta eragozpenak 

saihesteko eta/edo murrizteko, herritarren osasuna eta ondasunak babesteko eta ingurumenaren 

kalitatea hobetzeko. 

2. Ordenantza hau ingurumena babesteko udal-eskumenaren arabera onartu da, Euskal 

Autonomia Erkidegoko hots-kutsadurari buruzko urriaren 16ko 213/2012 Dekretuaren 6. artikuluan 

“Udalerrien eskumenak” xedatutakoaren arabera. 

2. artikulua. Aplikazio-eremua 

1. Lasarte-Oriako udal-barrutian, Ordenantza honetan jasotako nahitaezko aginduak bete 

beharko dituzte bizilagunei eragozpenak edo narriadura-egoerak eragiteko moduko zaratak edo 

bibrazioak sortzen dituzten instalazioek, aparatuek, eraikuntzek, obrek eta elementu eta jarduera 

guztiek, oro har, Ordenantza honen edukitik ondorioztatzen den irismenarekin ingurunearen 

egoera naturala aldatzen badute. 

2. Ordenantza hau bete beharko dute zarata-foku guztiek, titulartasun publikokoak nahiz 

pribatukoak izan, bai eta edozein eratako eraikuntzek ere, bete behar dituzten baldintza akustikoei 

dagokienez. 

3. Ordenantza honen aplikazio-eremutik kanpo geratuko dira: 

a) Jarduera militarrak, haiek beren araudi espezifikoa bete beharko baitute. 

b) Lan-jarduerak, jarduera horiek lantokian sortutako hots-kutsadura lan-legerian 

xedatutakoaren arabera arautuko baita. 

c) Aire zabalean erabiltzen diren makinen zarata-emisioak, haiek beren araudi espezifikoa 

bete beharko baitute. 

d) Etxeko jarduerak edo auzokoen jokabideak. 

e) Igogailuen zarata-emisioak. 

4. Goragoko mailako berariazko erregulazioak daudenean, Ordenantza honen aginduak 

arauen hierarkia-printzipioaren arabera aplikatuko dira, eta haien osagarri gisa. 

3. artikulua. Eskumenak 

Lasarte-Oriako Udalari dagokio, bere zerbitzu eta organo eskudunen bitartez, Ordenantza 

honetan araututakoa betetzeko beharrezkoak diren prebentzio-, zuzentze- edo konpontze-neurriak 

hartzeko eskatzea, ofizioz edo alderdi batek eskatuta; egokitzat jotzen diren ikuskapenak agintzea 

eta jardueren funtzionamendu egokia egiaztatzeko egokitzat jotzen dituen justifikazioak eskatzea; 

eskatutako neurriak betetzen ez badira, dagozkion mugak ezartzea; bidezkotzat jotzen diren 

kautelazko neurriak ezartzea, eta egindako arau-hausteen ondoriozko administrazio-zehapenak 

ezartzea. 

4. artikulua. Eskakizuna eta kontrola 

1. Ordenantza honen arauak nahitaez eta zuzenean bete behar dira Ordenantza hau indarrean 

jartzen denetik aurrera, Ordenantza honen eremuan zaratak eta bibrazioak sortzen dituen jarduera 

orotan.  

2. Arau horiek administrazio-lizentzia edo -baimenen bidez eskatu ahal izango dira era 

guztietako eraikuntzetarako, eremu publikoko obretarako edo industria-, merkataritza- eta 

zerbitzu-instalazioetarako, bai eta ordenantza hau indarrean jartzen denetik aurrera proiektatzen, 

gauzatzen edo egiten diren handitze, aldatze edo eraberritzeetarako ere.  

3. Nolanahi ere, arau horiek edo lizentzietan edo Ordenantza honetan oinarritutako egintza 

edo erabakietan adierazitako baldintzak ez betetzea Ordenantza honetan bertan ezarri den 

zehapen-araubidearen mende geratuko da, horiek zuzentzeko har daitezkeen neurriei kalterik egin 

gabe. 

II. TITULUA. KALITATE AKUSTIKOA 

I. KAPITULUA. ZONIFIKAZIOA ETA EREMU AKUSTIKOAK 

5. artikulua. Zonifikazioa eta plangintza 

1. Plangintza-figurek esplizituki jasoko dute jarduketa-azaleraren zonifikazio akustikoaren 

ondoriozko mugaketa. Eremu akustikoen mugaketa plangintza orokorrean jasota dagoenean, 

mugaketa hori erabiliko da. 

2. Plangintza orokorrean egiten diren aldaketek, berrikuspenek eta egokitzapenek lurzoruaren 

erabileretan aldaketak eragiten badituzte, kasuan kasuko lurralde-eremuan  berrikusi egin beharko 

da zonifikazio akustikoa. 

3. Eremu akustikoak behar bezala mugatuko dira, baldin eta, garapeneko hirigintza-planen 

tramitazioaren ondorioz, lurzoruaren erabilera xehatuak ezartzen badira. 

6. artikulua. Eremu akustikoen tipologia 

Ordenantza hau aplikatzeko, Euskal Autonomia Erkidegoko hots-kutsadurari buruzko urriaren 

16ko 213/2012 Dekretuaren 20. artikuluan ezarritakoaren arabera sailkatu dira eremu akustikoak. 

7. artikulua. Eremu akustikoak onartzea eta berrikustea 

1. Eremu akustikoetako lurraldearen zonifikazio akustikoa hirigintza-plangintzako tresnetan 

sartuko da, bai maila orokorrean, bai garapen-mailan, eta organo eskudunek onartuko dituzte 

tresna mota bakoitzerako. 

2. Lasarte-Oriako udal-barrutiaren zonifikazio akustikoa ezarri arte, lurzoruaren berezko 

erabilerak edo erabilera nagusiak mugatuko ditu eremu akustikoak. 

3. Eremu akustikoen hasierako mugaketa onartu ondoren, Lasarte-Oriako Udalak, Alkatetza 

Lehendakaritzaren edo, hala badagokio, Zinegotzi Ordezkariaren bitartez, aldian-aldian 

kontrolatuko du eremu bakoitzeko mugak betetzen diren, eta eremu horiek berrikustea eta 

eguneratzea bultzatuko du, gehienez ere hamar urtean behin, onartzen diren egunetik hasita. 

II. KAPITULUA. ZARATAREN MAPAK ETA EKINTZA-PLANAK 

8. artikulua. Zarataren mapak 

1. Lasarte-Oriako Udalak Lasarte-Oriako udalerriko zarataren mapa egingo du, estatuko eta 

autonomia-erkidegoko araudian araututakoari eta une bakoitzean horretarako ezarritako 

metodologiari jarraiki. 

2. Udalerriko zarata globalaren mapak aukera emango du udalerriari eragiten dioten 

inguruneko zarata-iturriek (bide-trafikoa, trenbide-trafikoa eta industria-jarduera) udalerriko 

lurraldean sortzen dituzten inguruneko zaraten mailak ebaluatzeko (urteko batez besteko mailak). 

Indarrean dagoen araudian ezarritakoaren arabera egin, onartu eta eguneratuko da Lasarte-Oriako 

zarataren mapa. 

9. artikulua. Zarataren mapak onartzea 

1. Zarataren mapak dagokion organoak onartuko ditu, Toki-araubidearen araudian 

ezarritakoaren arabera edo, Zaratari buruzko Legea garatzeko, araudi autonomikoan 

xedatutakoaren arabera. 

2. Gutxienez hilabetez jendaurrean egon ondoren onartuko dira, eta onartu eta bost urtean 

behin berrikusi eta, hala badagokio, aldatu beharko dira. 

3. Aurreko paragrafoan adierazitakoari kalterik egin gabe, Lasarte-Oriako Udaleko organo 

eskudunak Euskal Herriko Agintaritzaren Aldizkarian eta dagokion Lurralde Historikoko Aldizkarian 

iragarriko ditu dagoen dokumentazioa eta jarraitutako prozedura, edozein pertsona fisiko edo 

juridikok aztertu ahal izateko. Iragarkian, dokumentazioa non erakutsiko den eta alegazioak 

aurkezteko epea zein den zehaztuko da. 

10. artikulua. Ekintza-planen helburuak eta edukia 

1. Lasarte-Oriako Udalak udalerriko soinu-ingurunea hobetzeko ekintza-plana egin eta 

eguneratu behar du, estatuko eta/edo autonomia-erkidegoko araudi aplikagarrian une bakoitzean 

horretarako ezarritako metodologiaren eta irismenaren arabera. 

2. Ekintza-planean, plana garatuko duten beste alderdi batzuk ere sartu ahal izango dira, hala 

nola zonako planak eta lehentasunezko jarduera-planak. 

11. artikulua. Ekintza-planak onartzea 

1. Ekintza-planak gutxienez hilabetez jendaurrean egon ondoren onartuko dira, eta onartu eta 

bost urtean behin berrikusi eta, hala badagokio, aldatu beharko dira. 

2. Aurreko paragrafoan adierazitakoari kalterik egin gabe, Lasarte-Oriako Udaleko organo 

eskudunak Euskal Herriko Agintaritzaren Aldizkarian eta dagokion Lurralde Historikoko Aldizkarian 

iragarriko ditu dagoen dokumentazioa eta jarraitutako prozedura, edozein pertsona fisiko edo 

juridikok aztertu ahal izateko. Iragarkian, dokumentazioa non erakutsiko den eta alegazioak 

aurkezteko epea zein den zehaztuko da. 

III. KAPITULUA. EREMU AKUSTIKO BEREZIAK 

12. artikulua. Babes Akustiko Bereziko Eremuak (BABE) 

1. Kalitate akustikoko helburuak (KAH) betetzen ez dituzten eremu akustikoak, zarata-fokuek 

muga-balio aplikagarriak betetzen badituzte ere, Babes Akustiko bereziko Eremu (BABE) izendatuko 

ditu Lasarte-Oriako Udalak, estatuko eta autonomia-erkidegoko araudian jasotako preskripzioen 

arabera. 

2. Deklarazioa eragin zuten arrazoiak desagertutakoan, aurreko organo eskudunak adieraziko 

du bertan behera utzi dela babes akustiko bereziko eremuei aplikatu beharreko araubidea. 

3. Administrazio eskudunek zonako plan espezifikoak egingo dituzte babes akustiko bereziko 

eremuetan ingurumeneko maila akustikoa pixkanaka hobetzeko, aplikatu beharreko kalitate 

akustikoko helburuak lortu arte. Planek zarata-fokuei eta hedapen-bideei aplikatu beharreko neurri 

zuzentzaileak jasoko dituzte, bai eta neurri horiek hartzeko ardura nork duen, neurri horien 

kuantifikazio ekonomikoa eta, ahal denean, finantzaketa-proiektua ere. 

4. Zonako plan espezifikoetan, besteak beste, honako neurri hauek guztiak edo batzuk jaso 

ahal izango dira: 

a) Bide publikoan edo eraikinetan egin beharreko obrei ordutegi-murrizketak edo jarduera-

motaren araberako murrizketak aplikatzen zaizkien eremuak adieraziko dituzte. 

b) Ibilgailu motordun edo ziklomotor mota jakin batzuek zirkulatu ezin duten, edo ordu edo 

abiadura-murriztuan zirkulatu behar duten eremuak edo bideak adieraziko dituzte. 

c) Ez dute baimenduko zarata-foku bat abian jartzea, zabaltzea, aldatzea edo lekualdatzea, 

baldin eta igorle horrek immisio-indizeen balioak handitzen baditu. 

13. artikulua. Egoera Akustiko Bereziko Eremuak (EABE) 

Babes akustiko bereziko eremu batean garatzen diren zonako plan espezifikoetako neurri 

zuzentzaileek ezin badute saihestu kalitate akustikoko helburuak ez betetzea, Lasarte-Oriako 

Udalak egoera akustiko bereziko eremutzat joko du eremu akustiko hori. Eremu horretan, 

berariazko neurri zuzentzaileak aplikatuko dira, epe luzera kalitate akustikoa hobetu dadin eta, 

bereziki, barneko espazioari dagozkion kalitate akustikoko helburuak bete daitezen. 

 

14. artikulua. Lizentziak emateko baldintzak 

Hots-kutsadurari buruzko urriaren 16ko 213/2012 Dekretuaren 43.1 artikuluan 

zehaztutakoarekin bat etorriz, ezin izango da etxebizitzetarako, ospitaleetarako, hezkuntzarako edo 

kulturarako eraikinak egiteko lizentzia berririk eman immisio-indizeek, neurtuak edo kalkulatuak, ez 

badituzte kalitate akustikoko helburuak betetzen haiek aplikatzekoak diren kanpoko espazioan, 

dekretu honetan jasotako kasuetan izan ezik. 

Aurreko paragrafoan adierazitakoa alde batera utzi gabe, ezarri beharreko neurrien 

desproportzio teknikoagatik edo ekonomikoagatik kanpoko giroa ezin bada babestu aplikatu 

beharreko kalitate akustikoko helburuak lortzeko, neurri gehigarriak garatuko dira, eraikinen 

barruan kasu guztietan betetzeko kalitate akustikoko helburuak. 

15. artikulua. Ingurumen-kalitatearen helburuak ez betetzearen ondorioak 

Arau-hauste oso larritzat joko da babes akustiko bereziko eremuetan eta egoera akustiko 

bereziko eremuetan ezarritako muga-balioetatik gorako kutsadura akustikoa sortzea. 

16. artikulua. Jatorri naturaleko soinu-erreserbak 

Lasarte-Oriako Udalak, bere ekimenez edo partikularrek eskatuta, jatorri naturaleko soinu-

erreserba gisa mugatu ahal izango ditu eremu batzuk, haietan giza jarduerak eragindako kutsadura 

akustikoak soinu horiek asaldatzen ez baditu. Era berean, eremu horietako baldintza akustikoak 

zaintzeko planak ezarri ahal izango dira, edo soinu horiek hautematea ahalbidetzeko neurriak hartu 

ahal izango dira. 

Aurreko paragrafoan adierazitakoa alde batera utzi gabe, lizentziak eman ahal izango dira, behar 

bezala arrazoituta, ezarri beharreko neurrien desproportzio teknikoagatik edo ekonomikoagatik 

kanpoko giroa ezin bada babestu aplikatu beharreko kalitate akustikoko helburuak lortzeko, baldin 

eta neurri gehigarriak ezartzen badira eraikinen barruan kasu guztietan betetzeko kalitate 

akustikoko helburuak. 

IV. KAPITULUA. KALITATE AKUSTIKOKO HELBURUAK ETA MUGA-BALIOAK 

I. ATALA. ZARATAREN KALITATE-HELBURUAK EREMU AKUSTIKOETAN 

17. artikulua. Eremu akustikoetan aplika daitezkeen kalitate akustikoko helburuak 

1. Lehendik dauden eremu urbanizatuetan, honako irizpide hauek aplikatzearen ondorio dena 

ezarri da zaratarako kalitate akustikoko helburu gisa:  

a) Eremu akustikoan III. ERANSKINEKO A atalean ezarritako zarata-immisioaren indizeetako 

bati dagokion balioa gainditzen bada, haren kalitate akustikoko helburua izango da balio 

horretara iristea.  

b) Bestela, aplikatu beharreko aurreko taulako balioa ez gainditzea izango da kalitate 

akustikoko helburua.  

2. Gainerako eremu urbanizatuetarako, zaratarako kalitate akustikoko helburu gisa ezarri da 

aurreko taulari aplikatu beharreko balioa ez gainditzea, 5 dezibeletan murriztuta.  

18. artikulua. Kalitate akustikoko helburuei dagozkien zarata-indizeak neurtzea eta ebaluatzea 
eremu akustikoetan 

Zarata-indizeak neurtzeko eta ebaluatzeko prozedura eta baldintzak, eremu akustikoetan 

kalitate akustikoko helburuei dagozkienak, ordenantza honen I. ERANSKINEKO C atalean zehaztu 

dira. 

19. artikulua. Kalitate akustikoko helburuak (KAH) behin-behinean etetea eremu akustikoetan. 

1. Proiekzio ofizial, kultural, erlijioso edo antzeko proiekzio bereziko ekitaldiak antolatzen 

direnean, Lasarte-Oriako Udalean zarataren arloan eskumena duen organoak, eragin akustikoa 

baloratu ondoren, eremu akustiko jakin batzuetan behar diren neurriak hartu ahal izango ditu 

kalitate akustikoko helburuak aldi baterako bete gabe uzteko.  

2. Era berean, zarata-fokuen titularrek zarataren arloan eskumena duen administrazioari 

eskatu ahal izango diote, behar bezala justifikatutako arrazoiak daudenean eta kasuan kasuko 

azterketa akustikoan egiaztatuta, behin-behinean eteteko eremu akustiko bati osorik edo zati 

batean aplikatzekoak diren kalitate akustikoko helburuak. Kasu batean bakarrik hartuko da behin-

behinean eteteko erabaki hori, egokitzat jotzen diren baldintzetan, hau da, egiaztatzen bada 

teknika erabilgarri onenek ez dutela aukerarik ematen eten nahi diren helburu horiek betetzeko. 

3. Artikulu honetan xedatutakoak ez du galaraziko kalitate akustikoko helburuak noizean 

behin eta aldi baterako gainditzeko aukera, larrialdi-egoeretan edo suteak prebenitzeko eta 

itzaltzeko zerbitzuen, osasun-zerbitzuen, segurtasun-zerbitzuen edo aurrekoen antzeko zerbitzuen 

ondorioz beharrezkoa denean. Horretarako, ez da baimenik beharko. 

2. 

II. ATALA. BARRUKO ESPAZIOARI APLIKA DAKIZKIOKEEN KALITATE AKUSTIKOKO 
HELBURUAK 

20. artikulua. Barruko espazioari aplika dakizkiokeen kalitate akustikoko helburuak 

III. ERANSKINAREN C atalean ezarritako zarata-fokuen multzoaren ondorioz (eraikinaren beraren 

instalazioak, eraikinean bertan edo aldamenekoetan garatzen diren jarduerak, barrualdera sartzen 

den ingurumen-zarata), etxebizitza-, bizitegi-, ospitale-, hezkuntza- edo kultura-erabileretarako 

eraikinetako barruko espazio bizitzeko egokian dauden zarataren immisio-indizearen balioak 

adierazten ditu. 

21. artikulua. Eraikinen barruko kalitate akustikoko helburuei dagozkien zarata-indizeak 
neurtzea 

Eraikinen barruko kalitate akustikoko helburuei dagozkien zarata-indizeak neurtzeko prozedura 
eta baldintzak I. ERANSKINEAN zehaztu dira, indarrean dagoen araudiaren arabera. 

22. artikulua. Eraikinen barruan aplika daitezkeen bibrazioetarako kalitate akustikoko 
helburuak 

V. ERANSKINAREN A atalean ezarritako barruko esparruan eragina duten zarata-fokuen 
multzoaren ondorioz etxebizitza-, bizitegi-, ospitale-, hezkuntza- edo kultura-erabileretarako 
eraikinetako barruko espazio bizitzeko egokian dauden bibrazioen immisio-indizearen balioak 
adierazten ditu. 

23. artikulua. Eraikinen barruko bibrazioak in situ neurtzeko metodoa 

Ordenantza honen I. ERANSKINAREN B atalean zehaztu dira bibrazioen indizeak neurtzeko 
prozedura eta baldintzak, zarata-fokuen bibrazioen zarataren immisioaren muga-balioei buruzkoak. 

III. ATALA. KALITATE AKUSTIKOKO HELBURUAK BETETZEA  

24. artikulua. Eremu akustikoei eta barruko espazioari aplika dakizkiekeen zarataren kalitate 
akustikoko helburuak betetzea. 

1. Ezarritako eremu akustikoetako eta barruko espazioko kalitate akustikoko helburuak 

errespetatzen direla ulertuko da, baldin eta, Ld, Le edo Ln zarata-immisioaren indizeetako 

bakoitzerako, ezarritako prozeduren arabera ebaluatutako balioek urtebeteko epean honako 

baldintza hauek betetzen badituzte: 

a) Balio bakar batek ere ez baditu gainditzen III. ERANSKINEKO tauletan finkatutako balioak. 

b) Eguneko balio guztien % 97k ez baditu 3 dB-tan gainditzen III. ERANSKINEKO tauletan 

finkatutako balioak. 

2. Bibrazio geldikorren kasuan, 23. artikuluan ezarritako kalitate akustikoko helburuak 

errespetatzen direla ulertuko da indizeko balio bakar batek ere gainditzen ez dituenean V. 

ERANSKINEKO A taulan finkatutako balioak. 

3. Bibrazio iragankorren kasuan, V. ERANSKINEKO A taulan finkatutako balioak ekitaldi kopuru 

jakin baterako gainditu ahal izango dira, honako xedapen hauen arabera: 

a) Honako bi ebaluazio-aldi hauek hartuko dira kontuan: eguneko aldia, 07:00etatik 

23:00etara, eta gaueko aldia, 23:00etatik 07:00etara. 

b) Gaueko aldian ezin izango da baliorik gainditu. 

c) Inola ere ez da onartuko 5 dB baino gehiago gainditzea. 

d) Gainditzeen multzoak ez du 9 baino handiagoa izan behar. Ondorio horietarako, 3 dB 

gainditzen ez dituen ekitaldi bakoitza 1 gisa kontabilizatuko da, eta gainditzen baditu, 

berriz, 3 gisa. 

IV. ATALA. ZARATA-IMMISIOAREN MUGA-BALIOAK ETA HAIEK BETETZEA 

25. artikulua. Zarata-fokuen zarata-immisioaren balioak neurtzea 

Ordenantza honen I. ERANSKINEAN zehaztu dira zarataren indizeak neurtzeko prozedura eta 

baldintzak, zarata-fokuen eta bibrazioen zarataren immisioaren muga-balioei buruzkoak. 

26. artikulua. Zarata-fokuen zarata-immisioaren muga-balioak 

1. Ordenantza hau aplikatzeko, II. ERANSKINEAN adierazitakoak dira zarata-fokuek sortutako 

zarata-immisioaren muga-balioak. 

2. Zarata-fokuen titularrek, edozein motatakoak direla ere, immisioaren muga-balioak 

errespetatu behar dituzte, 27. artikuluan ezarritakoaren arabera. 

3. Proiekzio ofizial, kultural, erlijioso edo antzeko proiekzio berezia duten ekitaldiak 

antolatzeagatik, Udalak aurreko paragrafoetan adierazitako mailak aldi baterako aldatu ahal izango 

ditu hiriguneko bide edo sektore jakin batzuetan.  

27. artikulua. Zarata-fokuei aplika dakizkiekeen zarata-immisioaren muga-balioak betetzea 

1. Neurketen edo beste ebaluazio-prozedura egoki batzuk aplikatzearen kasuan, ezarritako 

zarata-immisioaren muga-balioak errespetatzen direla ulertuko da, ezarritako prozeduren arabera 

ebaluatutako indize akustikoen balioek honako hauek betetzen dituztenean urtebeteko aldirako: 

a) Bide- eta trenbide-azpiegitura berriak. 

I. Urteko batez besteko balio bakar batek ere ez baditu gainditzen II. ERANSKINEKO 

B taulan finkatutako balioak. 

II. Eguneko balio bakar batek ere ez baditu 3 dB-tan gainditzen II. ERANSKINEKO B 

taulan finkatutako balioak. 

III. Eguneko balio guztien % 97k ez baditu gainditzen II. ERANSKINEKO B taulan 

finkatutako balioak. 

b) Instalazioak, establezimenduak, makineria edo jarduerak. 

I. Urteko batez besteko balio bakar batek ere ez baditu gainditzen III. ERANSKINEKO 

A edo C taulan finkatutako balioak. 

II. Eguneko balio bakar batek ere ez baditu 3 dB-tan gainditzen II. ERANSKINEKO A 

edo C taulan finkatutako balioak. 

III. Neurtutako LKeq, Ti indizearen balio bakar batek ere ez baditu 5 dB-tan 

gainditzen II. ERANSKINEKO A edo C taulan finkatutako balioak. 

IV. Ebaluazio-indizearen laginketa-denbora adierazgarri batean neurtutako balio 

bakar batek ere ez baditu gainditzen II. ERANSKINEKO D taulan finkatutako 

balioak. 

2. Jarduerak ikuskatzeko, funtzionatzen ari den jarduera batek Ordenantza honetan ezarritako 

zarata-immisioaren muga-balioak betetzen dituela ulertuko da, ezarritako prozeduren arabera 

ebaluatutako indize akustikoen balioek betetzen dutenean 1. paragrafoko b. II, b. III eta b. IV 

ataletan zehaztutakoa. 

V. ATALA. ZARATA-FOKUAK ETA PLANGINTZA 

28. artikulua. Zarata-fokuen kontrola hiri-plangintzan 

1. Hiri-plangintzako eta udal-jarduketek dakartzaten jarduerak eta zerbitzuak antolatzeko 

lanetan, bermatu egin behar da ahal den neurrian murriztu egingo direla ingurumen-soinuen 

mailak. 

2. Aurreko paragrafoan aipatutako irizpideak, besteak beste, honako eremu hauetan 

aplikatuko dira: 

d) Hirigintza-plangintzan, oro har. 

e) Zirkulazio-bideen plangintzan eta proiektuan. 

f) Trafikoa, oro har, eta hiri-garraio kolektiboak antolatzean eta planifikatzean. 

g) Zaborra biltzean eta bide eta espazio publikoak garbitzean. 

h) Ikastetxeak, osasun-zentroak, bizileku kolektiboak eta Udalak babes akustiko berezikotzat 

jotzen dituen beste establezimendu batzuen kokalekuetan. 

i) Obra- eta jarduera-lizentziak ematerakoan eragin akustikoa kontuan hartzean. 

3. Udalak egokitzat jotzen dituen neurri osagarriak har ditzake maila akustikoak zuzentzeko 

eta hobetzeko. 

4. Udalak aldian behin zehaztu behar ditu udalerriko zarata-mailak, zaraten mapa 

eguneratzeko, eta, horrela, Ordenantza honetara egokitu ahal izateko, izandako aldaketak 

ebaluatzeko eta udal-ekintzarako plan akustikoak ezartzeko edo babes akustiko bereziko eremuak 

izendatzeko. 

VI. ATALA. NEURTZEKO EKIPOAK 

29. artikulua. Zaratak, bibrazioak eta isolamendu akustikoa neurtzeko tresnak 

1. Zarataren igorpenaren- eta immisioaren mailak ebaluatzeko erabiltzen diren neurketa- eta 

egiaztapen-ekipoek eguneratuta izan beharko dituzte aldizkako egiaztapen-ziurtagiriak, 

metrologiari buruzko legerian aurreikusitakoaren arabera. Kaleko obretako eta jai-ekitaldietako 

zarata monitorizatzeko, laborategi bidez egiazta daitezkeen 1. motako doitasun-sentsoreak erabili 

ahal izango dira. 

2. Erabilitako sonometroak, analizagailuak eta kalibragailuak 1. motakoak izango dira, 

indarrean dagoen araudiaren arabera. Sonometroak eta analizagailuak kalibragailu batekin 

egiaztatu beharko dira neurketa egin aurretik eta ondoren. 

3. Neurketa bidezko bibrazioen ebaluazioan, UNE-EN ISO 8041:2006 arauan “Giza erantzuna 

bibrazioei. Neurtzeko tresnak”, edo hura ordezkatzen duen arauan ezarritako eskakizunak betetzen 

dituzten neurgailuak erabili beharko dira. 

4. Neurketa akustikoen txostenetan zein ekipo mota erabili den zehaztu beharko da, haien 

marka, eredua, serie-zenbakia eta egindako azken egiaztapen- eta kalibrazio-ziurtagiriaren data 

adierazita. 

III. TITULUA. ERAIKINAK ERREGULATZEKO IRIZPIDEAK 

30. artikulua. Eraikin batek barruko eskakizun akustikoak betetzeko baldintzak. 

1. Eraikin batek eraikinen barruko espazioari kalitate akustikoko helburuak aplikatzearen 

ondoriozko eskakizun akustikoak betetzen dituela ulertuko da –eta horiexek dituzte aztergai 

Zaratari buruzko azaroaren 17ko 37/2003 Legearen 20. artikuluak eta Bosgarren Xedapen 

Gehigarriak-, baldin eta, eraikinen egiaztapen akustikoaren sistema aplikatzean, lege horren 

Laugarren Xedapen Gehigarriaren arabera ezarritakoa, bete egiten badira Eraikuntzaren Kode 

Teknikoaren “DB-HR zarataren aurreko babesa” oinarrizko dokumentuak ezarritako oinarrizko 

eskakizun akustikoak. 

2. Lasarte-Oriako Udalak, behar bezala arrazoitutako interes publikoko salbuespenezko 

arrazoiak direla-eta, aurreko atalean aipatutako eraikinak eraikitzeko lizentziak 

eman ahal izango ditu bertan adieraziko kalitate akustikoko helburuak betetzen ez direnean, 

betiere barruko espaziorako ezarritako kalitate-helburuak betetzen badira. 

31. artikulua. Eraikinen obra-lizentzia emateko oinarrizko eskakizunak 

1. Eraikin berrietarako, birgaitze handietarako eta instalazio komunitarioen eraberritzeetarako 

lizentziak emateko garaian, Eraikuntzaren Kode Teknikoaren “DB-HR Zarataren aurkako babesa” 

oinarrizko dokumentuan, edo hura ordezkatzen edo aldatzen duen arauan, aurreikusitako 

zarataren aurka babesteko oinarrizko eskakizunak betetzeko eskatuko da. 

2. Instalazioen eta zerbitzuen jabeek edo arduradunek izango dute haiek baldintza egokietan 

mantentzeko ardura, Ordenantza honetan adierazitakoa bete dadin. 

3. Obra amaitzean, Eraikuntzaren Kode Teknikoaren “DB-HR Zarataren aurkako babesa” 

oinarrizko dokumentuan, edo hura ordezkatzen edo aldatzen duen arauan, aurreikusitako 

zarataren aurka babesteko oinarrizko eskakizunak bete beharko dira, dagozkion saiakuntzen bidez. 

4. Eraikinaren egituran zehar bibraziorik ez transmititzeko, honako arau hauek hartuko dira 

kontuan: 

a) Zati mugikorrak dituen elementu oro kontserbazio-egoera onean mantenduko da, batez 

ere oreka dinamikoari eta estatikoari dagokienez, bai eta bere kojineteen edo errodadura-

bideen ibilera-leuntasunari dagokionez ere. 

b) Ez da onartuko makinak edo haien euskarriak edo edozein organo mugikor zuzenean 

ainguratzea mehelinetan edo zutabeetan. Zoruetan, sabaietan edo barrunbeak 

banantzeko forjatuetan haiek finkatzeko baimena emango da, bibrazioen aurkako gailu 

egokien bidez egiten bada. Sabaietatik, hormetatik edo zutabeetatik esekiz gero, 

bibrazioen aurkako gailu egokiekin ainguratu beharko dira musika-ekipoen bozgorailuak. 

c) Garajeetako ateak eta merkataritza-, industria- eta jolas-jardueretako pertsiana 

metalikoak, bizitzeko eraikinetan badaude, bibrazioen aurkako gailu egokien bidez 

ainguratu beharko zaizkio eraikinaren egiturari. 

d) Abiarazte bortitzeko makinek, kolpe edo talka zakarrekin lan egiten dutenek eta 

txandakako mugimendudun organoekin hornitutakoek bankada independenteetan 

ainguratuta egon behar dute, bibrazioen aurkako elementu egokien bidez, lurretik eta 

eraikinaren egituratik bereiz. 

e) Makina guztiak era jakin batean kokatuko dira, hau da, desplazamendu-bidearen 

amaieran, horma perimetraletatik eta forjatuetatik gutxienez 0,70 metroko distantziara 

geratuko dira zati irtenenak. Distantzia hori metro batera igo beharko da mehelinak 

direnean. 

f) Aire girotuen sistemaren eta aireztapen- eta klimatizazio-sistemen kanpo-unitatea, ahal 

dela, teilatuan edo estalkian kokatuko da, teilatu-hegaletatik, txokoetatik edo patioetatik 

gertu instalatzea saihestuz, zarata-mailak areagotzen dituzten islatzeak sor baitaitezke 

horietan. Haizagailuek eta erauzgailuek behar diren elementu isilgailuak izango dituzte. 

g) Bibrazioak transmiti ditzakeen edozein eroanbide-motak, elementu mugikorrei lotuta 

egon ala ez, bereizteko gailuak izan beharko ditu, makina horietan sortutako bibrazioak 

transmititu ez daitezen. Hodietako bridek eta euskarriek bibrazioen kontrako elementuak 

izango dituzte. Eroanbide horien sekzioa kalkulatzeko, kontuan hartuko da fluidoen barne-

zirkulazioko erregimenak fluxu laminarraren ezaugarriei eutsi behar diela, fluidoak 

haietatik ibil daitezen inguruko egiturei zaratarik edo bibraziorik eragin gabe. 

h) Fluidoak mugitzeko eta bizkortzeko ekipoen konexioa, berokuntzako, aireztapeneko, 

klimatizazioko edo aire konprimituko instalazioen kasuan esate baterako, gailu elastikoen 

bidez egingo da hodiaren eta eroanbidearen lehen zatietan, eta, behar izanez gero, 

banaketa-sare osoan beharrezko elementuak jarriko dira zaratak, bibrazioak eta ariete-

kolpeak ez transmititzeko edo eraikinaren egituraren bidez kabitazio-zaratarik ez sortzeko. 

i) Hormak zeharkatzen badira, tutuak eta hodiak ez dira zuzenean horman finkatu behar, 

eta, betiere, eraginkortasun frogatuko muntaia elastikoarekin egingo da. 

32. artikulua. Eskakizun eta egiaztapen akustikoak eraikinetan 

Lasarte-Oriako Udalak, obra egin ondoren eta lehen okupaziorako baimena edo haren ordezko 

agiria eman aurretik, eraikin berri guztiei eta erabat birgaitu diren eraikinei eskatuko die elementu 

nagusien lagin adierazgarri baten in situ isolamendu-neurrien ziurtagiriak aurkezteko, isolamendu-

mailak proiektatutako balioekin bat datozela egiaztatu ahal izateko. 

1. Eraikinetan eskatzen diren isolamendu akustikoak, 5.3.2. Obra bukatuaren kontrola atalean 

adierazitakoaren arabera akreditatutako laborategi batek ebaluatuak, urriaren 19ko 1371/2007 

Errege Dekretuaren (Eraikuntzaren Kode Teknikoaren “DB-HR zarataren aurkako babesa” oinarrizko 

dokumentua onartzen duena) “DB-HR Zarataren aurkako babesa” oinarrizko dokumentuaren 2.1 

atalean eskatutakoak izango dira, Eraikuntzaren Kode Teknikoaren DB-HR dokumentuan edo hura 

aldatzen duen dokumentuan haien erreferentzia aldatzen ez den bitartean. 

Isolamendu horiek betetzeak ez du esan nahi etxebizitzen barruan zarata-immisioaren muga-

balioak bete behar ez direnik. 

2. Lizentzia hori behar duten eraikinak lehen aldiz okupatzeko lizentzia lortzeko aurkeztu 

behar den dokumentazioarekin batera, sustatzaileak saiakuntza-txosten bat aurkeztu beharko du, 

honako alderdi hauek justifikatzeko: 

a) Aurreko paragrafoan eskatutako isolamendu akustikoak in situ betetzen direla. 

b) Eraikineko instalazio komunek ez dutela sortzen ezarritako in situ muga-balioak baino 

soinu-maila handiagorik etxebizitzetan. 

3. Etxebizitzen arteko airetiko zarataren aurkako isolamendu akustikoaren egiaztapenak 

laginketa adierazgarri baten bidez egingo dira, sustapeneko etxebizitzen % 20an gutxienez. % 20 

hori unitatea baino txikiagoa bada, gutxienez batean egiaztatuko da. 

4. Fatxadetako airetiko zarataren aurkako isolamendu akustikoaren egiaztapenak laginketa 

adierazgarri baten bidez egingo dira, sustapeneko etxebizitzen % 10ean gutxienez. % 10 hori 

unitatea baino txikiagoa bada, gutxienez batean egiaztatuko da. 

5. Kolpe-zarataren aurkako isolamendu akustikoaren egiaztapenak laginketa adierazgarri 

baten bidez egingo dira, sustapeneko etxebizitzen % 10ean gutxienez. % 10 hori unitatea baino 

txikiagoa bada, gutxienez batean egiaztatuko da.  

6. Jarduerak eta bizitzeko egokiak diren esparruak izan ditzaketen eremuen arteko 

isolamendu akustikoaren egiaztapenak kasu guztietan egingo dira. 

7. Instalazioak eta bizitzeko egokiak diren esparruak izan ditzaketen eremuen arteko 

isolamendu akustikoaren egiaztapenak kasu guztietan egingo dira. 

8. Eraikineko instalazio komunen soinu-mailen egiaztapenak eraikinean dauden kasu guztietan 

egingo dira. 

9. Eraikineko eta gainerako osasun-instalazioetako zorroten sanitarioen soinu-mailak gehien 

eragindako etxebizitzan edo etxebizitzetan egiaztatuko dira, egoera okerrenetan. 

10. Lagindutako kasuak betetzeak ez du esan nahi lagindu gabeko kasuetan bete behar ez 

direnik. 

11. Familia bakarreko etxebizitza bakanen kasuan, fatxaden airetiko zarataren aurkako 

isolamendu akustikoaren egiaztapenak aurkeztu beharko dira. Etxebizitza mehelinen artean 

badago, aireko zarataren aurkako isolamendu akustikoa ere ebaluatuko da, eraikuntza soluzioetan 

prestazio akustiko txikiagoak aurreikusten diren etxebizitza mugakidearekiko gutxienez. 

IV. TITULUA. JARDUERA EKONOMIKOAK ERREGULATZEKO IRIZPIDEAK 

33. artikulua. Erregulaziopeko jarduera ekonomikoak 

Titulu honen artikuluak bete beharko dituzte: 

1. Jendearentzat zabalik dauden establezimenduek, daudenek edo proiektatuek, eta 

Jendaurreko Ikuskizunen eta Jolas Jardueren abenduaren 23ko 10/2015 Legeak eta beste 

administrazio-neurri osagarri batzuek, eta Euskal Herriko ingurugiroa babesteko otsailaren 27ko 

3/1998 Lege Orokorrak araututako jarduerek. 

2. Lehendik dauden edo aurreikusita dauden industria-, merkataritza- eta zerbitzu-jarduerek, 

jarduera publiko zein pribatuak izan. 

34. artikulua. Behar den dokumentazio teknikoa 

1. Jardueretarako lizentziak emateko, lokal bat aldatzeko, handitzeko edo egokitzeko 

baimenak emateko edo Udal Administrazioak edo eskumena duen beste edozeinek egindako 

errekerimendu baten ondorioz isolamendu akustikoko edo bibrazioak saihesteko obrak egiteko 

lizentziak emateko, kasu bakoitzean eska daitekeen dokumentazioaz gain, beharrezko 

dokumentazio teknikoa aurkeztu beharko du eskatzaileak, enpresa espezializatu batek edo 

eskumena duen teknikari tituludun batek egina eta sinatua. Dokumentazio horrek VI. ERANSKINEAN 

finkatutako edukia izango du gutxienez. 

2. Aurreko atalean adierazitako kasuetan, kutsadura akustikoa prebenitzeko eta murrizteko 

behar diren neurriak eta baldintzak ezarriko dira, Ordenantza honetan eskatutakoa bete dadin. 

3. Zarata eta bibrazioengatiko jarduera gogaikarrien lizentzia izapidetzean, legez eska 

daitekeen dokumentazioaz gain, jarduera hasteko aurretiazko jakinarazpenarekin batera, ziurtagiri 

akustikoa aurkeztuko da, enpresa espezializatu batek emana, establezimendua jarduera-lizentzian 

zehaztutako baldintzekin bat datorrela egiaztatzen duena. Jardueraren titularrak ziurtagiri 

akustikoa egiaztatzeko dokumentazioa aurkeztuko du, honako hauei dagokienez: 

 II. ERANSKINEAN eskatzen diren zarata-immisioaren mailak. 

 IV. ERANSKINEAN eskatutako isolamendu akustikoaren balioak, 33. artikuluan 

definitutako jarduera zaratatsuen kasuan, baldin eta bizitzeko moduko 

eraikinetan badaude. 

35. artikulua. Aldaketak jardueran 

1. Jarduera baten titularra arduratuko da bere instalazioen funtzionamendu egokiaz eta 

mantentze egokiaz, eta, horretarako, beharreko mantentze-programak ezarriko ditu. Aurrekoa 

gorabehera, behin jardueraren funtzionamenduan akatsak edo aldaketak daudela ikusten bada, 

Udal Zerbitzu Teknikoek txosten bat eskatu ahal izango diete titularrei, Ordenantza honen 34. 

artikuluaren 3. atalean guztiz edo partzialki eskatzen dena betetzen dutela egiaztatzeko. 

2. Jarduerak lokala handitzen badu (fisikoki):  

a) Handitzearen ondorioz lokala espazio bakar (unitate bakar bat) bihurtzen bada, 

egungo araudia lokal osoari aplikatzeko eskatuko zaio. 

b) Handitzea gorabehera, esparru “independenteetan” garatzen dela ulertzen bada, 

esparru berriak bakarrik bete beharko du egungo araudia. 

3. Jardueran izandako aldaketei eta berrikuntzei dagokienez, halakotzat hartuko dira 

jarduera birbanatzeko obrak, sukaldeak jartzeko obrak, komunak eraberritzeko obrak, 

etab., eta horiek jarduerak duen lizentzia bete beharko dute. 

36. artikulua. Jarduera ekonomikoen sailkapena 

Honako talde hauek ezarri dira: 

a) A taldea: 

Jendaurreko ikuskizunetarako eta jolas- eta merkataritza-jardueretarako 

establezimenduak, soinu edo ikus-entzunezko erreprodukzio/anplifikazio ekiporik gabeak, 

jendeari arreta emateko jarduerak dituzten lokalak, bai eta merkataritza- eta industria-

jarduerak eta gaueko jarduerarik ez dutenak ere.  

Jardueraren barruko zarataren maila ezin izango da 75 dBA baino handiagoa izan. 

b) B taldea: 

Jendaurreko ikuskizunetarako eta jolas- eta merkataritza-jardueretarako 

establezimenduak, soinu edo ikus-entzunezko erreprodukzio/anplifikazio ekipoekin ala 

gabeak, jendeari arreta emateko jarduerak dituzten lokalak, bai eta merkataritza- eta 

industria-jarduerak eta gaueko jarduera dutenak ere. Musika-ekipoak ezin izango du kutxa 

autoanplifikaturik erabili. Bozgorailuak ezin izango dira 6” baino gehiagokoak izan, eta 

anplifikadoreak 50 W-eko gehieneko potentzia garatu beharko du 4 Ohmeko inpedantzia 

baten gainean. 

Jardueraren barruko soinu-maila ezin izango da 75 dBA baino handiagoa izan. 

Lasarte-Oriako Udalak Soinuaren mugagailua/erregistragailu bat instalatzea eskatu ahal 

izango du, Ordenantza honetan eskatzen diren ezaugarrien arabera. 

c) B taldea: 

Jendaurreko ikuskizunetarako eta jolas- eta merkataritza-jardueretarako 

establezimenduak, soinua edo ikus-entzunezkoak erreproduzitzeko/anplifikatzeko ekipoak 

dituztenak, hala nola pubak, musika-taberna bereziak, whiskitegiak, klubak, taberna 

amerikarrak, disko tabernak (betiere musikarekin baina dantza-pistarik gabe), gimnasioak, 

dantza-, musika-akademiak eta antzekoak, gastronomia-elkarteak, zinema-aretoak, erlijio-

zentroak, makina-gelak oro har, txapa- eta pintura-tailerrak, ibilgailuak automatikoki 

garbitzeko trena duten tailerrak, arotzeria metalikoko eta zura lantzeko tailerrak eta 

antzekoak, bai eta ekipo zaratatsuak dituzten industria-jarduerak ere.  

Musika-ekipoak ezin izango du kutxa autoanplifikaturik erabili. 

Jardueraren barruko soinu-maila ezin izango da 90 dBA baino handiagoa izan. 

Soinuaren mugagailua/erregistragailua jarri beharko da, Ordenantza honetan eskatzen 

diren ezaugarrien arabera. 

d) D taldea: 

Jendaurreko ikuskizunetarako eta jolas-jardueretarako establezimenduak, zuzeneko 

musika eta/edo aurrez grabatutako dantzatzeko moduko musika duten emanaldiak eta 

kontzertuak dituztenak (dantzalekuak, diskotekak, kafe-kontzertuak, bingoak eta kasinoak 

eta antzeko beste edozein establezimendu), karaokeak eta antzekoak, bai eta industria-

jarduerak ere, baldin eta 95 dBA arteko zarata-mailak sortzen dituzten ekipo zaratatsuak 

badituzte. 

Musika-ekipoak ezin izango du kutxa autoanplifikaturik erabili. 

Soinuaren mugagailua/erregistragailua jarri beharko da, Ordenantza honetan eskatzen 

diren ezaugarrien arabera. 

 

Taldeen sailkapenean sartzen ez diren jarduerei ordenantza honek ezarritako mugak betetzeko 

beharrezko isolamendu akustikoa eskatu ahal izango zaie, egiten duten jardueraren eta zarata-

iturrien arabera. 

 

37. artikulua. Jarduera ekonomikoekin lotutako eskakizun teknikoak eta betebeharrak 

1. Ostalaritza-jarduerek, zein taldekoak diren kontuan hartuta, honako eskakizun tekniko 

gehigarri hauek izango dituzte: 

a) C eta D taldeak: ateak eta leihoak itxita daudela egingo da jarduera, aireztapen-elementu 

egokiekin, eta beharreko moteltze-neurriak hartuta, II. ERANSKINEAN ezarritako balioak 

ez gainditzeko. Eguneko eta arratsaldeko aldian leihoak eta ateak irekita edukitzea 

onartuko da, betiere soinua eta/edo ikus-entzunezkoak erreproduzitzeko sistemak 

deskonektatuta badaude. 

— Ate bikoitza eskatuko da eta posizio itxira itzultzeko sistema automatikoa, fatxadan 
eskatutako isolamendua uneoro bermatzeko. 

— A) edo E) motako eremu akustikoetan daudenetan, isolamendu-atarte bat eskatuko da 
establezimenduaren sarreran, bi ateen artean ekorketatik libre egongo den gune 
batekin, zeinean 1,50 m-ko diametroko zirkulu bat egin ahal izango den. Gainera, 
posizio itxira itzultzeko sistema automatikoa izan beharko du, fatxadan eskatutako 
isolamendua uneoro bermatzeko. 

— Establezimenduaren barruan 85 dB(A)-tik gorako soinu-presioko mailetara iristen bada, 
kartelak jarriko dira establezimenduaren sarreran, honako abisu honekin: “Lokal honen 
barruko soinu-mailek lesio iraunkorrak eragin ditzakete entzumenean”. Ondo ikusteko 
moduko lekuan egongo da abisu hori, tamainari zein argiztapenari dagokienez. 

b) B taldea: ateak eta leihoak itxita dituela aritzea eskatuko zaio jarduerari, 

Ordenantzaren arabera kanpoko immisio-maila gainditzen badu. 

c) A taldea: Jarduera horiek ordenantza honetan eskatutako isolamendu-balioak eta zarata-

immisioaren mailak betetzen dituztela egiaztatuko dute, eta horrenbestez, ingurumen-

baimen edo -lizentziaren eskaeran esplizituki adierazi beharko da kategoria horri 

dagokiola jarduera. Jarduerak 70 dB(A)-ko edo hortik gorako LAeq,5s maila sortzen duten 

makina bat edo gehiago baditu, iturritik metro batera neurtuta, inpaktu akustikoaren 

azterketa eskatuko da. 

2. Oro har, A) eta E) motako eremu akustikoetan zaratengatik eragozpenak sor ditzaketen 

jarduera guztiek ateak eta leihoak itxita dituztela aritu beharko dute. 

3. Kasu guztietan, sartzeko eta kanpora irteteko ateak ez du soinurik eragin behar ixtean eta 

irekitzean, eta saihestu egin behar dira kolpe zakarrak pertsianetan edo ixteko ateetan, barrualdean 

zein kanpoaldean. 

4. Lokal itxietako jardueren titularrek zaindu beharko dute erabiltzaileek lokalean sartzean eta 

bertatik irtetean ez dietela eragozpenik sortzen auzokoei. Gomendio horiei kasurik egiten ez 

badiete, berehala jakinarazi beharko diote udaltzaingoari, dagokion ondorioetarako. 

5. Jarduerak hasi aurretik mugagailua/erregistragailua jartzea nahitaezkoa den jardueretan, 

jardueraren titularrak instalazio-txosten bat aurkeztu beharko du, teknikari eskudun batek edo 

enpresa espezializatu batek emana. Txosten horrek VI. ERANSKINAREN b atalean adierazitakoa 

jasoko du, aurkeztu beharreko dokumentazioari dagokionez. Betebehar hori bera ezarriko da 

musika/audioa erreproduzitzeko sistemaren elementuren bat aldatzen denean, bai eta 

titulartasuna aldatzen denean ere, baldin eta soinua mugatzeko/erreproduzitzeko ekipoaren 

instalazioko elementuren bat aldatzen bada.  

6. Udalak beste baldintza eta betekizun batzuk betetzea eskatu ahal izango du hala nahi duen 

jardueretan eta establezimenduetan. 

38. artikulua. Jarduerei eta instalazioei lotutako ekipoak eta makinak 

Instalazio, industria-, merkataritza-, biltegiratze-, kirol-, jolas- edo aisialdi-establezimendu 
guztietan, ekipoetan eta makinetan beharrezko neurri zuzentzaileak hartuko dira zaratek, 
bibrazioek eta inpaktuek eragindako eragozpenak saihesteko, eta, horrela, II. ERANSKINEAN 
adierazitako soinu- eta bibrazio-mailen muga-balioak ez gainditzeko. Adierazitako neurri horiek 
jarduera-lizentzia izapidetzeko beharrezkoa den dokumentazio teknikoan deskribatu beharko dira. 
Besteak beste, eta izaera esklusiborik gabe: 

1. Oro har: 

a) Bibrazioak sortzen dituzten ekipoak behar bezala motelduta egongo dira. 

b) Aire-hartuneetan eta -irteeretan, bereziki behartutako funtzionamenduko erregimenean 

dauden makinetan, isilgailu akustikoak jarriko dira. 

c) Fluido-hodiek juntura elastiko egokiak izan beharko dituzte makinekiko lotura-puntuetan. 

d) Abiarazte bortitzeko makinek motelgailuz bermatuta edo esekita egon beharko dute, eta 

horien mantentze-lanaren bidez funtzionamendu orekatua bermatu. 

e) Hiri Antolamenduko Plan Orokorraren eta gainerako araudiaren arabera fatxadan 

baimendu daitezkeen instalazioen kasuan, ezarritako muga-balioak ez gainditzeko neurri 

teknikoak egiaztatuko dira. 

f) Ekipoak eta makinak dauden barrutietako isolamendu akustikoek IV. ERANSKINEAN 

zehaztutakoa bete beharko dute. 

2. Berariaz: 

a) Zati mugikorrak dituen elementu oro kontserbazio-egoera onean mantenduko da, batez 

ere oreka dinamikoari eta estatikoari dagokienez, bai eta bere kojineteen edo errodadura-

bideen ibilera-leuntasunari dagokionez ere. 

b) Debekatuta dago makinak edo haien euskarriak edo edozein organo mugikor zuzenean 

ainguratzea mehelinetan edo zutabeetan. Esparruak bereizteko zoruetan, sabaietan edo 

forjatuetan haiek finkatzeko baimena emango da, bibrazioen aurkako gailu egokien bidez 

egiten bada. Sabaietatik, hormetatik edo zutabeetatik esekiz gero, bibrazioen aurkako 

gailu egokiekin ainguratu beharko dira musika-ekipoen bozgorailuak. 

c) Garajeetako ateak eta merkataritza-, industria- eta jolas-jardueretako pertsiana 

metalikoak, bizitzeko eraikinetan badaude, bibrazioen aurkako gailu egokien bidez 

ainguratu beharko zaizkio eraikinaren egiturari. 

d) Abiarazte bortitzeko makinak, kolpeka edo bat-bateko talken bidez lan egiten dutenak eta 

mugimendu alternatiboak dituzten organoak dituztenak bankada independenteetan 

ainguratuta egongo dira, bibrazioen aurkako elementu egokien bidez, lurretik eta 

eraikinaren egituratik bereiz. 

e) Makina guztiak era jakin batean kokatuko dira, hau da, desplazamendu-bidearen 

amaieran, horma perimetraletatik eta forjatuetatik gutxienez 0,70 metroko distantziara 

geratuko dira zati irtenenak. Distantzia hori metro batera igo beharko da arteko hormak 

direnean. 

f) Bibrazioak transmiti ditzakeen edozein eroanbide-motak, elementu mugikorrei lotuta 

egon ala ez, bereizteko gailuak izan beharko ditu, makina horietan sortutako bibrazioak 

transmititu ez daitezen. Eroaleen bridek eta euskarriek bibrazioen kontrako elementuak 

izango dituzte. Eroanbide horien sekzioa kalkulatzeko, kontuan hartuko da fluidoen barne-

zirkulazioko erregimenak fluxu laminarraren ezaugarriei eutsi behar diela, fluidoak 

haietatik ibil daitezen inguruko egiturei zaratarik edo bibraziorik eragin gabe. 

g) Fluidoak mugitzeko eta bizkortzeko ekipoen konexioa, berokuntzako, aireztapeneko, 

klimatizazioko edo aire konprimituko instalazioen kasuan esate baterako, gailu elastikoen 

bidez egingo da hodiaren eta eroanbidearen lehen zatietan, eta, behar izanez gero, 

banaketa-sare osoan beharrezko elementuak jarriko dira zaratak, bibrazioak eta ariete-

kolpeak ez transmititzeko edo eraikinaren egituraren bidez kabitazio-zaratarik ez sortzeko. 

h) Hormak zeharkatzen badira, tutuak eta hodiak ez dira zuzenean horman finkatu behar, 

eta, betiere, eraginkortasun frogatuko muntaia elastikoarekin egingo da. 

39. artikulua. Ordutegiak 

Hauek dira ebaluazioaldia hasteko eta amaitzeko ordutegiak: eguneko aldia, 07:00etatik 

19:00etara; arratsaldeko aldia, 19:00etatik 23:00etara, eta gaueko aldia, 23:00etatik 07:00etara. 

40. artikulua. Mugagailu/erregistragailu akustikoak jartzea 

1. Eusko Jaurlaritzaren Jendaurreko Ikuskizunei eta Jolas Jarduerei buruzko 17/2009 

Dekretuaren 16. artikuluan ezarritako betebeharrari kalterik egin gabe, soinua edo ikus-

entzunezkoa erreproduzitzeko sistema duten lokaletan, baldin eta, modu arrazoituan antzematen 

edo susmatzen bada soinuaren mugagailua/erregistragailua manipulatu egin dela, edo salaketa 

edo/eta kexu bat baino gehiago izan direla soinu eta/edo ikus-entzunezko erreprodukzio-sistemari 

dagokionez, soinua mugatzeko/erregistratzeko ekipo bat jarriko da. Haren bidez ziurtatuko da, 

etengabe, soinu edo ikus-entzunezko erreprodukzio-sistemaren emisioek ez dituztela gainditzen 

alboko eraikinen barruan onartzen diren soinu-mailaren mugak, eta Ordenantza honetan eskatzen 

diren kanporako emisio-mailak betetzen dituztela.  

2. Mugagailu akustikoak erabiltzea neurri osagarritzat hartu behar da, baina horrek ez du esan 

nahi gainerako neurri galdagarriak bete behar ez direnik, hala nola lokala intsonorizatzea. 

3. Soinuaren mugagailuek/erregistragailuek soinua eta/edo ikus-entzunezkoa 

erreproduzitzeko sistema osoan esku hartu beharko dute, modu espektralean, lokalaren 

isolamendu akustikoak ahalbidetzen duen soinu-maila igorle handiena erabili ahal izateko. 

Anplifikazioa duen elementurik ezin izango da mugagailuaren/erregistragailuaren kontroletik kanpo 

egon. 

4. Soinuaren mugagailuek/erregistragailuek operatibo izateko behar dituzten gailuak eduki 

behar dituzte, eta, horretarako, honako funtzio hauek izan beharko dituzte gutxienez: 

a) Kanpoko kalibrazio-sistema, kanpoko kalibragailu normalizatu bidez, dagokion mota-

oniritziarekin eta aldizkako egiaztapenarekin, kalibrazioaren neurketa fidagarria dela 

bermatzeko. Kalibrazioa urtero egingo da, eta egin izanaren ziurtagiria aurkeztu beharko 

da, erabilitako kalibragailua egiaztatzen duten dokumentuekin. Udalak etengabe, 

automatikoki eta lokaletara joan gabe eskuratu ahal izango ditu 

mugagailuak/erregistragailuak erregistratutako datuak. 

b) Zigilatze-sistema, babes-mekanismoak, giltza elektronikoen edo sarbide-gakoen bidez, 

gerora manipulatu ezin izateko, eta manipulaziorik badago, ekipoaren barne-memorian 

gordeta geratuko dira.  

5. Ez da inola ere baimenduko soinu-anplifikazioa duten elementuak funtzionatzea 

mugagailua/erregistragailua konpontzen ez den bitartean edo jatorrizkoaren funtzio berak betetzen 

dituen beste bat behin-behinean haren ordez jartzen ez den bitartean. Dena den, behin-behineko 

ordezkapen hori astebetekoa izango da gehienez, behar bezala justifikatutako ezinbesteko 

kasuetan izan ezik. 

6. Mugagailuaren/erregistragailuaren doikuntzak jardueran onar daitekeen gehieneko musika-

maila ezarriko du, Ordenantza honetan baimendutako gehieneko muga-balioak ez gainditzeko. 

7. Soinuaren mugagailua/erregistragailua instalatzea nahitaezkoa den jarduerak hasi aurretik, 

jardueraren titularrak instalazio-txostena aurkeztu beharko du, teknikari eskudun batek edo 

enpresa espezializatu batek egina, VI. ERANSKINAREN B atalean adierazitakoa jasoko duena. 

8. Soinua edo ikus-entzunezkoa erreproduzitzeko sisteman edozein aldaketa egin nahi izanez 

gero, beste instalazio-txosten bat egin beharko da. 

9. Lasarte-Oriako Udaleko zerbitzu teknikoek proposatu ahal izango dute behar bezalako 

funtzionamenduan sarritan aldaketak izaten dituzten aparatuak kentzea eta aldatzea, bai eta 

bortxaezintasuna bermatzen ez duten aparatuak kentzea eta aldatzea ere. 

10. Mugagailu/erregistragailuak sistema mugatzailean biltegiratutako datuak urrutitik 

transmititzeko sistema bat izan beharko du, teknika erabilgarri onenak aplikatuz kasu bakoitzean 

zehazten diren espezifikazioen eta prozeduren arabera. 

11. Mugagailuak behar bezala funtzionatzen duela ziurtatzeko, jardueraren titularrak 

etengabeko mantentze-zerbitzua formalizatu beharko du, soinu aren mugagailua/-erregistragailua 

urtero kalibratu eta egiaztatu ahal izateko, eta ekipoa matxuratuz gero, matxura agertu eta 

astebete igaro baino lehen konpondu edo aldatu ahal izateko. Era berean, mantentze-zerbitzu 

horren bidez, mugagailuaren transmisio telematikoak behar bezala funtzionatzen duela bermatuko 

da, udal-teknikariak mugagailura urrutitik sartu ahal izan daitezen eta lokalean dauden soinu-mailak 

eta gerta daitezkeen gorabeherak denbora errealean ikusi ahal izan ditzaten. 

12. Aurreko puntuan aipatu den transmisio telematikoaren eta mantentze-zerbitzuaren kostua 

jardueraren titularrak ordaindu beharko du. 

13. Artikulu honetan adierazitako instalazioa, artikulu honen 1. paragrafoan aipatutakoez 

bestelako establezimenduei ere eskatu beharko die udalak, baldin eta musika-erreprodukzioko 

eta/edo ikus-entzunezko ekipoak badituzte, eta, egiten duten jarduera dela-eta, emisio akustikoak 

kontrolatzeko komenigarria denean, bai gaikuntza-titulua lortzeko prozeduran, bai hirigintza-

legezkotasuna berrezartzeko prozeduran. 

V. TITULUA. BIDE PUBLIKOAN JARDUERAK ETA INSTALAZIOAK ARAUTZEKO IRIZPIDEAK 

41. artikulua. Bide publikoko obrak eta lanak arautzea 

Eraikinak eraikitzeko, aldatzeko, konpontzeko edo eraisteko obretan eta lanetan, bai eta bide 
publikoan egiten direnetan ere, aldi baterakoak nahiz jarraituak, publikoak nahiz pribatuak izan, 
neurri egokiak hartuko dira egindako zaratek dagokion eremurako ezarritako maila akustikoa gaindi 
ez dezaten, eta honako preskripzio hauek bete beharko dira: 

1. Herritarren Bizikidetzari buruzko Ordenantzan ezarritako eskakizunak beteko dira. 

Salbuespenezko kasuetan, eta premiazko beharrengatik bakarrik, ordutegi horretatik kanpo aldi 
baterako lanak egiteko baimena eman ahal izango da. 

2. Obrak eta lanak egiteko, betiere premiazko beharrengatik egiten ez badira eta 

etxebizitzaren baten fatxadan 75 dB(A)-tik gorako LAeq,1h mailak eragin baditzakete lan-

ordutegian, edo 50 dB(A)-tik gorako mailak lan-ordutegitik kanpo, berariazko baimena eskatu 

beharko dute, denbora-programazioa, aurreikusitako ordutegia eta hartutako neurri zuzentzaileak 

zehaztuta. 

3. Lasarte-Oriako Udalak baldintza gehigarriak ezarri ahal izango ditu obra horiek egiteko eta 

baimendutako ordutegia finkatzeko. 

Obra baimendutakoan, obraren arduradunak aldez aurretik jakinaraziko die eraginpeko 
bizilagunei obra horiek zein egunetan eta zein ordutegitan egingo diren, eraginpeko etxebizitza-
eraikinetako sarrera-ateetan jarriko diren informazio-kartelen bidez. 

42. artikulua. Bide publikoko zerbitzuak arautzea. Zamalanak 

1. Debekatuta dago salgaiak kargatzeko eta deskargatzeko jarduerak, kutxak, edukiontziak, 

eraikuntzako materialak eta objektuak manipulatzeko lanak egitea Herritarren Bizikidetzari buruzko 

Ordenantzak ezarritako ordutegietan, etxebizitza- edo bizitegi-eremuei eragiten dietenean. 

Salbuetsita daude karga- eta deskarga-lanak egiteko ibilgailuak bertara sartzen diren eraikinen 

barrualdeko guneetan egiten direnak, edo lan horiek egiteko bitarteko elektriko isilak dituztenak. 

2. Salgaiak kargatzeko eta deskargatzeko lanak ibilgailuaren zoruaren edo zoladuraren 

gainean zuzeneko inpakturik eragin gabe egingo dira, eta ibilbidean zehar zama mugitzeak edo 

dardara egiteak sor dezakeen zarata saihestuko da. 

3. Industrialdeetan, karga eta deskargarako ordu-mugak ez du eraginik izango, baldin eta 

inguruko etxebizitzei eragiten ez badie. 

4. Lasarte-Oriako Udalak materialak kargatzeko eta deskargatzeko baimena eman ahal izango 

die aurreko paragrafoan ezarritako ordutegietara egokitzeko ezintasuna teknikoki justifikatzen 

duten enpresei edo saltokiei. 

VI. TITULUA ARAUBIDE JURIDIKOA. PROZEDURA 

43. artikulua. Hots-kutsaduraren arloko udal-ikuskaritzaren eginkizunak 

1. Udal-zerbitzu eskudunari dagokio, bere eskumenen esparruan, Ordenantza honetan 

xedatutakoa beteko dela bermatzeko ikuskatze-eginkizuna betetzea. 

2. Udal langileek egin ahal izango dituzte ikuskapenak, ofizioz, Udal honen ekimenez edo 

eragindako edozein pertsonak eskatuta, Ordenantza honetan ezarritako eskakizunak betetzen 

direla egiaztatzeko. 

3. Hots-kutsaduraren arloan ikuskatze- edo egiaztatze-lanak egiten dituen enplegatu publikoa 

agintaritzaren agentea izango da, etxeetan sartzeko behar den baimen judizialari kalterik egin gabe, 

eta honako ahalmen hauek izango ditu: 

a) Hots-kutsadura sortzen duen edo jasotzen duen jardueran, instalazioan edo eremuan 

sartzeko, aurrez identifikatuta. 

b) Ikuskatu beharreko jarduera edo instalazioa legeztatzeari buruzko dokumentazio 

akustikoa eskatzeko, aplikatzekoa den legeria kontuan hartuta egoki den gainerako 

dokumentazioa alde batera utzi gabe. 

c) Ordenantzaren aginduak eta jarduera legeztatzeko baldintzak betetzen direla egiaztatzeko 

behar diren egiaztapen eta neurketa akustikoak egiteko. 

d) Bere eginkizunak betetzean, udaltzainei laguntza eskatzeko. 

44. artikulua. Eragozpenen titularren edo arduradunen eta salatzaileen laguntza 

1. Zarata-fokuen titularrek edo arduradunek beharrezko laguntza eman beharko diete udal-

ikuskatzaileei, haiek beren lana egin dezaten. 

2. Zarata eta bibrazioak sortzen dituzten establezimenduen eta jardueren titularrak edo 

arduradunak behartuta daude ikuskatzaileei beren instalazioetan edo zarata eta bibrazioak sortzen 

dituzten fokuetan sartzen uztera, eta ikuskatzaileek agindutako abiadura, potentzia, karga edo 

martxetan jarri beharko dituzte. Titularrek eskubidea izango dute ikuskapen-prozesu osoaren 

lekuko izateko. 

3. Salatzaileek beharrezko laguntza eman behar diete agintari eskudunei edo haien agenteei 

ikuskapenak egiteko (azterketak, kontrolak, neurketak eta abar), eta salatutako eragozpenak 

dauden lekura sartzen utzi behar diete. 

4. Salatzaileak ez badu laguntzarik ematen Administrazioaren ikuskatze-eginkizunean, 

prozedura amaitu egingo da, dagozkion izapideak egin ondoren, administrazio-prozedura 

orokorrean ezarritakoarekin bat etorriz. 

5. Ingurumen arloko ikuskapen edo egiaztapen bat egiteko etxebizitza batean edo bizitegi-

eraikin batean sartu behar bada eta etxebizitzan edo eraikinean bizi dena edo jabea horren aurka 

agertzen bada, dagokion akta egingo da eta, premiaz, epailearen baimena eskatuko da. 

45. artikulua. Salaketak 

1. Ordenantzan jasotako arauak ez betetzeagatik jarritako salaketek kasuan kasuko eginbideak 

hastea ekarriko dute. Beharreko ikuskapen-lanak egingo dira salatutako egitateak egiazkoak direla 

egiaztatzeko eta, hala badagokio, zehapen-espedientea abiarazteko. Espedientea hasi den ala ez 

jakinaraziko zaie salatzaileei, bai eta ebazpenaren berri eman ere. 

2. Salaketak honako hauek adierazi beharko ditu: salaketa egin duen pertsonaren edo 

pertsonen nortasuna, salatutako jardueraren datuak, arau-haustea izan daitezkeen gertakarien 

kontakizuna, arau-haustea noiz egin den eta, ahal bada, ustezko erantzuleen identifikazioa.  

3. Salaketa ausarkeriaz arrazoirik gabea bada, salatzailearen kontura izango dira jarduketek 

eragin dituzten gastuak. Fede txarrez egin dela egiaztatu bada, dagokion zehapena ere jarriko da. 

46. artikulua. Udal-ikuskapenaren txostena 

1. Ikuskapen-bisita guztien akta egingo da eta kopia emango zaio agertutakoari (jardueraren 

titularra edo arduraduna edo langilea). Pertsona horiek akta sinatzeari uko egiten badiote, 

ikuskatzaile jarduleak baimenduko du, eta aktan jasoko da.  

2. Ikuskapen-jardueren emaitzak akta batean formalizatuko dira, eta aski izango dira gero 

bulegoan txosten bat idazteko. Akta horiek hurrenez hurren zenbakituta egon beharko dute, eta 

aktetan, gutxienez, honako datu hauek agertuko dira: 

a) Zein lekutan, egunetan eta ordutan jardun den. 

b) Neurketa egin den lekuaren eta zarata- edo bibrazio-motaren deskribapena. 

c) Ikuskatzaile jardulearen edo jarduleen identifikazioa. 

d) Titularraren, ordezkariaren, arduradunaren, mendekoaren edo lekukoaren identifikazioa, 

hala badagokio. 

e) Gertaeren deskribapena, hala badagokio, ustez arau-hausteak izan direnak adierazita. 

f) Ustez arau-haustea egin duen pertsonaren inguruabarrak, identifikatu daitekeenean, edo 

hots-kutsadura zein lekutatik sortzen den argi eta garbi adieraztea. 

g) Ikuskatu duten jarduerari, enpresari, zerbitzuari edo ibilgailuari buruzko datuak. 

h) Hartutako behin-behineko neurriak, hala badagokio. 

i) Neurketak egiten badira, honako hauek sartuko dira: 

– Neurketa egin den lekuaren eta zarata- edo bibrazio-motaren deskribapena. 

– Neurketa mota: zarata, isolamendua edo bibrazioak. 

– Neurketa-ekipoen identifikazioa: marka, modeloa, serie-zenbakia, kalibrazio- edo 

egiaztapen-data. 

j) Garrantzitsutzat jotzen den beste edozein gorabehera. 

47. artikulua. Egiazkotasun-presuntzioa 

1. Ikuskapenaren aktetan jasotako egitateak egiazkotzat joko dira, eta froga-balioa izango 

dute, interesdunek beren interesen alde aurkez ditzaketen gainerako frogei kalterik egin gabe. 

2. Udal-ordezkariak egindako zarata-neurketaren akta normalizatuak, baldin eta giroko zarata 

eta neurtu beharreko instalazioak, jarduerak edo portaerak eragindako zarata bereizten ez badira, 

aldez aurreko informazioaren parte izango dira. Nolanahi ere, organo eskudunak egokitzat hartzen 

dituen ikuskapenak edo egiaztapenak egin ahal izango ditu kasu zehatzaren inguruabarrak eta 

prozedura hastea komeni den ala ez jakiteko. 

48. artikulua. Legezkotasuna babesteko prozedura 

1. Ikuskapen-bisitaren ondorioz agerian geratzen bada Ordenantza hau ez dela bete, neurri 

zuzentzaileen eta, hala badagokio, zehapenen espedientea hasiko da. 

2. Prozeduraren instrukzioa amaitutakoan, organo eskudunak honako hauek egin ahal izango 

ditu: 

a) Hutsegiteak zuzentzeko edo konpontzeko eskatu titularrari, har daitezkeen neurri 

zuzentzaileen izaerarekin bat datorren epean. Epe hori ezin izango da sei hilabetetik 

gorakoa izan, behar bezala justifikatutako kasu berezietan izan ezik, interesdunari hamar 

eguneko epean entzun ondoren. 

Egikaritze-epea zehazteko, kontuan hartuko dira adierazitako zuzentzeko aukerak, 

jardueraren baldintzak eta geldiaraztearen zein jarraitzearen ondorioz sor daitezkeen 

gorabeherak. 

b) Zehapenik gabeko banakako aginduak eman soinu-iturri asaldatzailearen 

funtzionamendua berehala eteteko, antzemandako akatsak zuzendu arte, honako 

inguruabar hauetakoren bat gertatzen denean: 

I. Kasuan kasuko lizentzian, baimenean eta ingurumenean esku hartzeko tresnan 

zaratei eta bibrazioei buruz ezarritako baldintzak ez betetzea, eta, bereziki, 

jardueretan instalatutako ekipo mugatzaile erregistratzailea aldatu edo 

manipulatu dela, edo ekipo hori falta dela egiaztatzea. 

II. 10 dBA edo gehiagotan gainditzea aplikatu beharreko araudian zaratak 

transmititzeko ezarritako mugak. 

III. 10 dB edo gehiagotan gainditzea aplikatu beharreko araudian zaratak 

transmititzeko ezarritako mugak. 

IV. Ingurumenari kalte egiteko edo pertsonei edo ondasunei arriskua sortzeko arrazoi 

sendoak egotea. 

3. Egiaztatzea. 

a) Akatsak zuzentzeko emandako epea amaitutakoan, eragozpenen erantzuleak ez badu 

zuzendu dituela agiri bidez jakinarazi edo/eta egiaztatu, udal-teknikariak txostenean 

zehaztu duenaren arabera, akatsak zuzentzeko neurri zuzentzaileak ez direla hartu 

ulertuko da, eta zuzenbidean dagozkion ondorioak izango ditu. 

b) Zarataren edo bibrazioen sortzaileak egiaztatu badu akatsak konpontzeko neurri 

zuzentzaileak hartu dituela, udal-teknikariak txostenean zehaztu duenaren arabera, hori 

agiri bidez jakinarazita edo/eta egiaztatuta, berriz ere egiaztatuko dira zarata edo 

bibrazioak eragin dituen elementuaren, jardueraren edo instalazioaren zarata edo 

bibrazioak. 

c) Hartutako neurri zuzentzaileak aski ez direla egiaztatu eta ez-betetzea eragin duten 

arrazoiak aztertu ondoren, ikuskapena egiteko eskumena duen organoak beste epe bat 

eman ahal izango du akatsak konpontzeko neurri zuzentzaileak hartzeko. Epe hori ezin 

izango da emandako lehen epea baino luzeagoa izan. 

4. Ebaztea. 

Aurreko ataletan aipatutako epeak amaitutakoan, eskatutakoek ez badituzte hartu txosten 

teknikoetan adierazitako akatsak zuzentzeko neurri zuzentzaileak, honako neurri hauetako bat 

hartu ahal izango da, arrazoiak emanda eta interesdunei entzun ondoren: 

a) Nahasmenduak zuzendu daitezkeenean eta zuzenketa hori egin arte: 

1. Jarduera etetea. 

2. Instalazioak aldi baterako ixtea, osorik edo zati bat. 

3. Aparatuak edo ekipoak aldi baterako zigilatzea edo kentzea. 

Horretarako, behar diren neurri zuzentzaileak hartzeko eskatu ahal izango da. 

b) Nahasmenduak zuzendu ezin direnean: 

1. Jarduera bertan behera uztea. 

2. Instalazioak behin betiko ixtea, osorik edo zati bat. 

3. Aparatuak edo ekipoak behin betiko zigilatzea. 

Artikulu honetan ezarritako behin-behineko polizia-neurriren bat edo banakako aginduren 

bat hartu bada, eta eragozpenak sortu dituenak, udal-teknikariak txostenean zehaztu 

duenaren arabera, agiri bidez jakinarazi eta egiaztatu badu akatsak zuzentzeko neurri 

zuzentzaileak hartu direla, udal-teknikariek akatsak zuzendu direla egiaztatuko dute. 

Egiaztapena egiteko dagokion zitazioa egin ondoren, baldin eta erreklamatzaileak 

atzeratzen, eragozten edo oztopatzen badu –salatzailearen etxean sartzea beharrezkoa 

izateagatik– akatsak zuzentzeko neurri zuzentzaileak hartu direla egiaztatzeko bisita egitea, 

organo eskudunak behin-behineko polizia-neurrien edo hartutako banakako aginduen 

eraginkortasuna eten ahal izango du, harik eta egiaztapen-bisita egin ahal izan arte –dela 

salatzailearen baimena lortu delako, dela, halakorik ezean, epailearen baimena lortu delako–. 

Ondorioz, bertan behera geratuko dira zaratengatik eta bibrazioengatik jarritako salaketak 

salatuari eragin dizkion edo eragin diezazkiokeen ondorio juridikoak. 

Artikulu honetan jasotako banakako neurriak eta aginduak hartzea ez dago lotuta dagokion 

zehapen-prozedura hastearekin. 

VII. TITULUA. ZEHAPEN-PROZEDURARI BURUZKO ARAUAK 

49. artikulua. Behin-behineko neurriak eta udalaren jarduna 

Eman daitekeen ebazpena eraginkorra izan dadin, prozedura hasi aurretik edo prozeduran 

zehar, kautelazko neurriak hartu ahal izango dira, honako hauek, besteak beste: aparatuak, ekipoak 

edo ibilgailuak zigilatzea, establezimenduak edo instalazioak bertan behera uzteko eta zigilatzeko 

agindua edo emandako lizentziak edo baimenak aldi baterako etetea, edo ibilgailuak ibilgetzea eta 

erretiratzea. 

Dagozkion akten bidez egiaztatu bada zarata sortzen duen foku batek behin eta berriz enbarazu 

larria eragiten duela, behin-behineko neurri egokiak hartu beharko dira urgentziaz. Kasu zehatz 

bakoitzean bermatu nahi diren helburuen intentsitatera, proportzionaltasunera eta premiara 

egokituko dira neurri horiek. 

50. artikulua. Lehengoratzeko betebeharra 

1. Ustez erantzuleak direnek ezarritako neurri zuzentzaileak hartu beharko dituzte, ezartzen 

den zehapen penala edo administratiboa edozein dela ere. 

2. Arau-hausteen preskripzioak ez du eraginik izango pertsona horien jardunaren ondorioz 

aldatutako ingurumen-kalitatea aldatu aurreko egoerara egokitzeko betebeharrean. 

50. artikulua. Zuzeneko polizia administratiboaren neurriak 

1. Udaltzaingoak Ordenantza honetan aurreikusitako xedapenak berehala betetzeko eskatuko 

du uneoro.  

2. Jokabide antijuridikoak salatzeko aukera baztertu gabe, arauak errespetatzen ez dituzten 

pertsonei ahoz eskatu ahal izango die beren jarrera bertan behera uzteko, jokabide hori espazio 

publikoetan gertatzen denean, bizilagunen atsedena eta lasaitasuna modu larrian nahastuz eta 

herritarren bizikidetza eta gizalegea hondatuz. Ohartaraziko zaie, aurre eginez gero, erantzukizun 

penala izan dezaketela desobedientziagatik, eta lekutik aterarazi ditzaketela,  betiere kongruentzia-, 

egokitasun- eta proportzionaltasun-printzipioak beteta. 

3. Salbuespenez eta berehala, eremu publikoan, soinu-jarduera batek udal-lizentziarik gabe 

funtzionatzen duela egiaztatuz gero, edo baimendutako jarduera bat izanik, baimendutako soinu-

maila 10 dBA baino gehiagotan gainditzen dela egiaztatzen bada, Udal-ordenantza honetan 

ezarritako mugen arabera, edo baimendutako ordutegia 30 minutu baino gehiagotan gainditzen 

bada, Udaltzaingoak aparatuak, ekipoak, tresnak edo beste edozein soinu-iturri konfiskatu edo 

zigilatu ahal izango ditu, jokabide arau-hausleak iraun ez dezan, hargatik eragotzi gabe dagokion 

zehapen-prozedura irekitzea, eta horrek erabakiko du hartutako behin-behineko neurriak 

mantenduko diren ala ez diren. 

4. Establezimenduetako eta higiezinetako alarmek nahiz ibilgailuetakoek sortutako zarata-

emisioen kasuan, Udaltzaingoari ahalmena ematen zaio alarma horiek eteteko behar diren 

bitartekoak erabiltzeko. Halaber, produktu piroteknikoek baimenik gabe eztanda egitean sortzen 

den zarataren kasuan, produktu horiek konfiskatu ahal izango dira. 

52. artikulua. Zehapen-prozeduraren printzipioak 

Ordenantza honetan aurreikusitako arau-hausteak zehatzeko prozedura EUSKAL AUTONOMIA 

ERKIDEGOKO zehapen-prozeduraren erregelamenduan eta aplikatzekoak diren gainerako 

xedapenetan ezarritakoaren arabera izapidetuko da. 

Zehapen-prozeduraren ebazpena emateko eta jakinarazteko epea bederatzi hilabetekoa izango 

da gehienez ere. 

53. artikulua. Erantzukizuna 

1. Erantzule izango dira: 

a) Administrazio-emakida, -baimena edo -lizentzia behar duten jardueretan aritzean 

Ordenantza honetan ezarritako arauak hausten badira, jardueren titularra izango da 

erantzulea.  

b) Gainerako arau-hausteen kasuan, nahasmendua eragin duen pertsona izango da 

erantzulea, edo arau espezifikoen arabera subsidiarioki erantzule dena. Adingabeek 

egindako arau-hausteetan, gurasoak edo tutoreak dira erantzuleak.  

2. Administrazio-erantzukizunak ez ditu galaraziko erantzukizun zibila eta penala. 

3. Delitua edo hutsegitea izan daitekeen egitateren bat antzematen bada, organo judizial 

eskudunari jakinaraziko zaio, eta agintaritza judiziala gaia aztertzen ari den bitartean, eten egingo 

da zehapen-prozedura administratiboa. 

54. artikulua. Arau-hausteak 

1. Arau-hausteak dira Ordenantza honetako aginduak urratzen dituzten ekintzak eta ez-

egiteak.  

2. Udal Ordenantzaren aurkako arau-hausteak arinak, larriak eta oso larriak izan daitezke.  

3. Arau-hauste arinak dira:  

a) Administrazio eskudunari horretarako ezarritako epeetan ez jakinaraztea hark eskatutako 

datuak. 

b) Ordenantza honetan ezarritako zarataren edo bibrazioen muga-balioak 3 dBA arte 

gainditzea, ingurumenari kalte edo narriadura larririk eragin ez zaionean eta pertsonen 

segurtasuna edo osasuna arrisku larrian jarri ez denean.  

c) 3 dBA arteko desbideratzea, 34. eta 36. artikuluetan definitutako jarduerei eskatzen 

zaizkien airetiko zarataren aurkako gutxieneko isolamendu akustikoaren balioen azpitik. 

d) Zarata-iturriak instalatzea haien emisio-indizeei buruzko informazioa erantsi gabe, 

aplikatzekoa den araudiaren arabera informazio hori eska daitekeenean.  

e) Eremu publikoan edo kanpoan ahots-erreproduzitzaileak, soinu-anplifikadoreak, irrati- 

edo telebista-aparatuak, musika-tresnak, ahots-emanaldiak edo antzekoak instalatzea edo 

erabiltzea, horretarako baimenik gabe edo haren baldintzak bete gabe.  

f) Produktu piroteknikoen tiroak egitea baimendutako ordu, leku eta ekintzetatik kanpo.  

g) Abisu akustikoko sistemak ez mantentzea.  

4. Arau-hauste larriak dira:  

a) Urtebeteko epean bi arau-hauste arin edo gehiago egitea.  

b) Ordenantza honetan ezarritako zarataren edo bibrazioen muga-balioak 3 dBA baino 

gehiago eta 6 dBA arte gainditzea, ingurumenari kalte edo narriadura larririk eragin ez 

zaionean eta pertsonen segurtasuna edo osasuna arrisku larrian jarri ez denean.  

c) 3 dBA baino gehiagoko eta 6 dBA arteko desbideratzea, 34. eta 36. artikuluetan 

definitutako jarduerei eskatzen zaizkien airetiko zarataren aurkako gutxieneko 

isolamendu akustikoaren balioen azpitik. 

d) Titulu gaitzaileetarako behar den dokumentazio teknikoan hots-kutsaduraren arloan  

ezarritako baldintzak ez betetzea, nahiz eta ingurumenean kalte edo narriadura larririk 

eragin ez, eta pertsonen segurtasuna edo osasuna arrisku larrian jarri ez.  

e) Ebaluazio Akustikoko Erakundeen jarduera hasi aurreko erantzukizunpeko adierazpenean 

adierazitako betekizunak betetzeari buruzko funtsezko datu edo adierazpenen bat zehatza 

ez izatea, faltsua izatea edo ez adieraztea.  

f) Administrazio publikoen ikuskapen- edo kontrol-jarduera eragoztea, atzeratzea edo 

oztopatzea.  

g) Baimendutako soinu-mailak 4 dBA baino gehiago gainditzea ibilgailu motordunek 

eragindako zaraten kasuan.  

h) Ziurtagiriak emateko datuak aldatzea. 

i) Administrazio-espedientean emandako ebazpen bidez ezarritako jardueraren 

funtzionamendu-ordutegiari jarritako muga ez betetzea.  

j) Dantzaldiak, kontzertuak edo antzeko ekitaldiak egitea, behar den baimena edo lizentzia 

izan gabe.  

k) Aldez aurretik jakinarazi zaion ikuskapen-egintzara justifikaziorik gabe ez aurkeztea.  

l) Udal Administrazioak baimendutako eta berrikusitako musika-instalazioak ordezkatzea, 

ekipoak gehitzea edo aldatzea.  

m) Jarduera egiten den bitartean ateak eta leihoak irekita izatea, Ordenantza honetan 

ezarritako baldintzetatik kanpo.  

5. Arau-hauste oso larriak dira:  

a) Urtebeteko epean bi arau-hauste larri edo gehiago egitea.  

b) Udal-administrazioak zigilatutako aparatuak edo instalazioak baimenik gabe trukatzea, 

manipulatzea edo ordezkatzea.  

c) Eskatutako mugagailuak/erregistragailuak manipulatzea, administrazio publiko eskudunak 

baimendu gabe.  

d) Eskatutako jardueretan instalatutako soinua mugatzeko ekipoetatik datozen datuak 

transmititzeko sistemak deskonektatzea.  

e) Udal Administrazioak ezarritako zigiluak kentzea edo haustea.  

f) Ordenantza honetan ezarritako zarataren edo bibrazioen muga-balioak 6 dBA baino 

gehiago gainditzea, ingurumenari kalte edo narriadura larririk eragin ez zaionean eta 

pertsonen segurtasuna edo osasuna arrisku larrian jarri ez denean.  

g) 6 dBA baino gehiagoko desbideratzea, 34. eta 36. artikuluetan definitutako jarduerei 

eskatzen zaizkien airetiko zarataren aurkako gutxieneko isolamendu akustikoaren balioen 

azpitik. 

h) Zarataren edo bibrazioen muga-balioak gainditzea, ingurumenari kalte edo narriadura 

larria egin zaionean eta pertsonen segurtasuna edo osasuna arrisku larrian jarri denean. 

i) Jarduera edo instalazioa bertan behera uzteko aginduak edo ezarritako kautelazko beste 

edozein neurri ez betetzea.  

j) Administrazio-ebazpen irmoz ezarritako legezkotasuna berrezartzeko neurriak ez 

betetzea.  

55. artikulua. Zehapenak mailakatzea 

1. Zehapenak ezartzeko, erantzukizuna aldatzen duten inguruabar hauek hartuko dira 

kontuan:  

a) Eragindako kaltearen edo narriaduraren garrantzia (deserosotasuna, arriskua, eragindako 

kalte-galerak, arriskuen iraunkortasuna edo iragankortasuna pertsonekiko, ondasunekiko 

edo ingurunearekiko). 

b) Nahita edo zabarkeriaz jokatzea. 

c) Arau-hauste bera behin eta berriz egitea edo egiten jarraitzea. 

d) Arau-hauslearen jokabidea araudia betetzeari dagokionez. 

e) Arau-hausteak ekonomian, ingurumenean edo gizartean duen eragina. Atal honen 

barruan, gauez izatea inguruabar astungarritzat hartuko da. 

2. Zehapenak ezartzeko, legez ezarritako zenbatekoak honako maila hauetan banatuko dira: 

– Gutxieneko maila, gehieneko zenbatekoaren % 33tik beherakoa. 

– Maila ertaina, gehieneko zenbatekoaren % 33,1 eta % 66 artekoa, eta, 

– Gehieneko maila, gehieneko zenbatekoaren % 66,1 baino handiagoa. 

3. Arau-hauste bati gutxieneko zehapena ezartzea badagokio, zehapen hori maila ertainean 

edo gehienekoan ezarri ahal izango da, arau-haustea egitea ezarritako zehapena baino 

onuragarriagoa izan ez dadin. 

4. Gaueko ordutegian egindako arau-hausteetan, dagokion zehapena justu goragoko mailan 

ezarriko da. 

56. artikulua. Zehapenen zenbatekoak 

Ordenantza honetan aurreikusitako zehapenak honako hauek dira:  

1. Arau-hauste oso larrien kasuan:  

12.001 eurotik 300.000 eurora bitarteko isunak.  

Aurreko puntuko diruzko zehapenaz gain, egindako arau-hausteak honela zehatu ahal izango 

dira:  

a) Ingurumen-baimena edo jarduera hasteko baimena, ingurumen-lizentzia edo irekitze-

lizentzia, ingurumen-inpaktuaren ebaluazioa behar duten gaikuntza-tituluetarako edo 

esku hartzeko beste figura administratibo batzuetarako behar den dokumentazio 

teknikoaren baimena edo onarpena baliogabetzea, betiere horietan kutsadura akustikoari 

buruzko baldintzak ezarri badira, edo haren indarraldia urtebete eta egun bat eta bost 

urte bitartean etetea.  

b) Instalazio osoa edo instalazioen zati bat behin betiko ixtea.  

c) Instalazio osoa edo instalazioen zati bat aldi baterako ixtea, gutxienez bi urterako eta 

gehienez bost urterako.  

d) Jarduera, osorik edo zati batean, aldi baterako debekatzea, gutxienez bi urterako eta 

gehienez bost urterako.  

e) Jardueraren garapena behin betiko debekatzea.  

f) Ekipoak eta makinak aldi baterako zigilatzea, gutxienez bi urterako eta gehienez bost 

urterako, edo, hala badagokio, behin betiko zigilatzea.  

g) Ezarritako zehapenak argitaratzea, bidezkotzat jotzen diren bitartekoen bidez, zehapen 

horiek administrazio-bidean edo, hala badagokio, jurisdikzio-bidean irmo bihurtu 

ondoren, bai eta pertsona fisiko edo juridiko erantzuleen izen-abizenak edo izen soziala 

eta arau-hausteen izaera ere.  

2. Arau-hauste larrien kasuan:  

a) 601 eurotik 12.000 eurora bitarteko isunak.  

b) Aurreko puntuko diruzko zehapenaz gain, egindako arau-hausteak honela zehatu ahal 

izango dira:  

I. Ingurumen-baimena edo jarduera hasteko baimena, ingurumen-lizentzia edo 

irekitze-lizentzia, ingurumen-inpaktuaren ebaluazioa behar duten gaikuntza-

tituluetarako edo esku hartzeko beste figura administratibo batzuetarako behar 

den dokumentazio teknikoaren baimenaren edo onarpenaren indarraldia etetea, 

betiere horietan kutsadura akustikoari buruzko baldintzak ezarri badira, hilabete 

eta egun bat eta urte bat bitartean. 

II. Instalazio osoa edo instalazioen zati bat aldi baterako ixtea, gehienez ere bi 

urterako. 

III. Jarduera, osorik edo zati batean, aldi baterako debekatzea, gehienez ere bi 

urterako. 

IV. Ekipoak eta makinak aldi baterako zigilatzea, gehienez ere bi urterako. 

3. Arau-hauste arinen kasuan:  

a) 600 euro arteko isunak.  

b) Ekipoak eta makinak aldi baterako zigilatzea, gehienez ere urtebeterako.  

AZKEN XEDAPENA 

Ordenantza hau Probintziako Aldizkari Ofizialean argitaratu eta 20 egunera jarriko da indarrean. 

XEDAPEN INDARGABETZAILEA 

Ordenantza hau indarrean sartzen denetik aurrera, indargabetuta geratuko dira Udal honek 

onartutako gainerako udal-ordenantzen xedapenak, baldin eta ordenantza honen edukiaren 

aurkakoak badira. 

I. ERANSKINA. EBALUAZIO-METODOAK 

A. Zarata-immisioaren mailak ebaluatzeko metodoa. 

1367/2007 Errege Dekretuaren IV. eranskinaren A atalean ezarritako prozedura aplikatuko da, 

bai eta geroko edozein aldaketa ere. Hona hemen deskribapena: 

Zuzenketa islapenengatik. 

Fatxada baten edo beste elementu islatzaile baten aurrean egindako neurketan lortutako 

zarata-mailak zuzendu egin beharko dira, haren efektu islatzailea baztertzeko. 

Zuzenketa hondo-zaratarengatik. 

Puntu bakoitzean neurtutako zarata-immisioaren maila zuzendu egingo da puntu horretan 

dagoen hondo-zarataren mailarengatik. Zuzenketa hori honako hau izango da: 

• Zarata-immisioaren mailaren eta hondo-zarataren mailaren arteko aldea 10 dB(A) edo 

handiagoa bada, ez da zuzenketarik egingo, eta zarata orokorra hartuko da jardueraren 

soinu-presioaren mailatzat. 

• Diferentzia 3 eta 10 dB(A) artean badago, honako formula hau aplikatuko da: 

                                                              

• Egindako neurketen ondoren diferentzia 3 dB(A) edo txikiagoa bada, sortutako balio 

zuzendua  izango da jarduera funtzionatzen ari dela neurtutako balio handiena ken 3 dB(A). 

Kasu horretan, jarduera zaratatsutik datorren zarata-maila hondo-zarataren berdina edo 

txikiagoa dela ulertuko da. 

- Hondo-zarata neurtzea ezinezkoa bada jarduera etengabe funtzionatzen ari delako eta ezin 

delako gelditu, honela jokatuko da: 

• Zarata globalaren ekarpena argi eta garbi nagusi denean (hondo-zarata ez da entzuten 

edo ia ez da entzuten), zarata globala hartuko da jardueraren soinu-presioaren maila gisa.  

• Hondo-zarataren maila eta jarduerarena antzekoak badira eta ezin bada argi bereizi 

bietatik zein den nagusi, zarata globala 3 dB-tan murriztua hartuko da jardueraren soinu-

presioaren mailatzat. Kasu horretan, jardueraren soinu-presioaren maila zenbatetsitzat joko 

da.  

• Hondo-zarata etengabe argi eta garbi nagusitzen bada eta/edo jardueratik datorren 

zarata entzutea eragozten badu, eta soinu-presio globalaren maila muga-balio onargarria 

baino handiagoa bada, kalkulua egin beharko da soilik jarduerak eragindako soinu-presioaren 

maila kalkulatzeko. Aldiz, soinu-presio globalaren maila muga-balio onargarria baino 

txikiagoa bada, ez da beharrezkoa izango kalkulu hori egitea, jardueraren ekarpena muga-

balio hori baino txikiagoa izango baita. 

Zuzenketa osagai tonalengatik (Kt), osagai oldarkorrengatik (Ki) eta behe-frekuentziengatik (Kf). 

Zarata bat neurtzeko prozesuan antzematen bada osagai tonal emergenteak, behe-

frekuentziako osagaiak, edo osagai oldarkorrak egoteagatik soinu-presio handiko eta iraupen 

laburreko soinuak edo osagai horien edozein konbinazio daudela, zarataren ebaluazio xehatua 

egingo da, beharreko zuzenketak eginda. 

Kt + Kf + Ki batzetik etorritako zuzenketaren gehieneko balioa ez da 9 dB baino handiagoa izango. 

Zarataren ebaluazio xehatuan, honako prozedura hauek hartuko dira erreferentziatzat: 

Osagai tonal emergenteen presentzia: 

Osagai tonal emergenteen presentziagatik zarataren ebaluazio xehatua egiteko, honako 

prozedura hau hartuko da erreferentzia gisa: 

a. Zarataren espektro-analisia zortzidun herenean egingo da, haztapen-iragazkirik gabe. 

b. Diferentzia honela kalkulatuko da: 

Lt = Lf- Ls 

horretan:  

- Lf da f bandaren soinu-presioaren maila, tonu emergentea duena. 

- Ls da hurrengo bi mailen batez besteko aritmetikoa, hots, f-ren gainean 

kokatutako lehen bandarena eta f-ren azpian kokatutako lehen bandarena. 

c. Osagai tonalik dagoen edo ez dagoen aztertu beharko da, bai eta Kt zuzenketa-

parametroaren balioa kalkulatu ere, honako taula hau aplikatuta: 

Zortzidun herenaren 

frekuentzia-banda 
Lt dB-tan 

Kt osagai tonala 

dB-tan 

20 eta 125 Hz bitartean Lt < 8 bada 0 

8 ≤ Lt ≤ 12 bada 3 

Lt > 12 bada 6 

160 eta 400 Hz 

bitartean 

Lt < 5 bada 0 

5 ≤ Lt ≤ 8 bada 3 

Lt > 8 bada 6 

500 eta 10000 Hz 

bitartean 

Lt < 3 bada 0 

3 ≤ Lt ≤ 5 bada 3 

Lt > 5 bada 6 

d. Osagai tonal emergente bat baino gehiago badaude, haiei dagokien baliorik altuena 

hartuko da Kt parametroaren baliotzat. 

Behe-frekuentziako osagaien presentzia: 

Behe-frekuentziako osagaien presentziagatik zarataren ebaluazio xehatua egiteko, honako 

prozedura hau hartuko da erreferentzia gisa: 

a. Ahal dela, aldi berean neurtuko dira soinu-presioaren mailak, A eta C frekuentzia-

haztapenekin. 

b. Lortutako balioen arteko aldea kalkulatuko da, balio horietan hondo-zarataren araberako 

zuzenketa egokiak eginda: 

Lf = LCeq,Ti - LAeq,Ti  

c. Behe-frekuentziako osagairik dagoen edo ez dagoen aztertu beharko da, bai eta Kf 

zuzenketa-parametroaren balioa kalkulatu ere, honako taula hau aplikatuta: 

Lf dB-tan Kf frekuentzia txikiko osagaia dB-tan 

Lf ≤ 10 bada 0 

10 > Lf ≤ 15 bada 3 

Lf > 15 bada 6 

Osagai oldarkorren presentzia. 

Osagai oldarkorren presentziagatik zarataren ebaluazio xehatua egiteko, honako prozedura hau 

hartuko da erreferentzia gisa: 

a. Ahal bada, aldi berean neurtuko dira A soinu-presioaren maila jarraitu baliokide eta 

haztatua, Ti segundoko zarata-aldi jakin batean (aldi horretan LAeq,Ti zarata oldarkorra 

hauteman daiteke), eta LAleq,Ti neurketa-ekipoaren denbora-bulkada (I) konstantearekin. 

b. Lortutako balioen arteko aldea kalkulatuko da, balio horietan hondo-zarataren araberako 

zuzenketa egokiak eginda: 

Li = LAleq,Ti - LAeq,Ti  

c. Osagai oldarkorrik dagoen edo ez dagoen aztertu beharko da, bai eta Ki zuzenketa-

parametroaren balioa kalkulatu ere, beheko taula hau aplikatuta: 

Li dB-tan Ki osagai oldarkorra dB-tan 

Li ≤ 10 bada 0 

10 > Li ≤ 15 bada 3 

Li > 15 bada 6 

Neurtzeko prozedurak. 

Nondik norako hauek bete beharko dituzte lehen aipaturiko Errege Dekretuan ezarritako zarata-

indizeak in situ ebaluatzeko erabilitako prozedurek: 

a. Neurketak modu jarraituan egin daitezke, ebaluaziorako denborako aldi osoan zehar, edo 

ebaluazio-aldiaren barruan hautatutako denbora-tarteetan, soinu-presioaren maila 

neurtzeko laginketa-metodoak aplikatuz. 

b. Neurketan soinu-presioaren maila neurtzeko laginketa-metodoak aplikatzen direnean, Ti 

neurri bakoitzaren denborazko aldiak hautatuko dira, ebaluatzen ari diren zarataren 

ezaugarriak aintzat hartuta, eguneko, arratsaldeko edo gaueko ebaluazio-aldi bakoitzerako; 

orobat hautatu beharko dira neurketen kopurua (n) eta neurketen arteko denbora-tarteak. 

Horrela, neurketaren emaitzak behar bezala adieraziko du ebaluazioaren denboraldian 

aztertzen ari den indizearen balioa. 

c. Epe luzeko batez besteko soinu-mailaren zenbatespen adierazgarri bat lortze aldera, lagin 

independente nahikoa lortu behar dira epe luzerako batez bestekoak kalkulatzeko orduan. 

d. Eraikinen barnealdeko neurketak ateak eta lehiak itxita daudela egingo dira, eta ebaluazio-

gunearen lehentasunezko kokalekuak hormetatik edo bestelako gainazaletatik gutxienez 1 

m-ra egongo dira, zorutik 1,2-1,5 m-ra, eta leihoetatik 1,5 m-ra, gutxi gorabehera. Kokaleku 

horietan egin ezin badira, esparruaren erdian egingo dira neurketak. 

e. Ebaluazioaren xedea betetzeko, zarata-indizeen neurketa-bidezko ebaluazioak men egin 

beharko die, aurreko ataletan adierazitakoari ez ezik, ondoko puntu hauetako arau 

espezifikoei ere: 

 Neurketen xedea jarduerak ikuskatzea denean, aire librean zein establezimenduetan 

edo lokaletan zarata sortzen duten aparatuen titularrek edo erabiltzaileek lagundu egin 

beharko diete ikuskatzaileei beren instalazioetara edo zarata-fokuetara iristen. Era 

berean, aparatuak ikuskatzaileek agindutako abiadura, karga edo martxetan jarri 

beharko dituzte. Titularrek eskubidea izango dute ikuskapen-prozesu osoaren lekuko 

izateko. 

 Bai igorritako zaraten kasuan, bai zarata-fokuek transmititutakoen kasuan, zarata 

handiena dagoen lekuan egingo da neurketa. 

 Ebaluazio-gunean egingo da zarata-fokuek eremu akustikoen kanpoaldera zein 

eraikinen barrualdera igorritako zaraten neurketa. Zarata handien dagoen lekua izango 

da gune hori. 

 Zarata-fokuaren ezaugarriak direla medio ebaluazio-aldian zehar aldaketa 

adierazgarriak hautematen badira zarataren igorpen-mailan, aldi hori denbora-

tarteetan (Ti) edo zarata-faseetan (i) zatituko da; azken horietan modu uniformean 

hautemango da ebaluazio-guneko soinu-presioaren maila. 

 Zarata-fase bakoitzean LKeq,Ti-ren hiru neurketa egingo dira gutxienez, gutxienez 5 

segundokoak, eta gutxienez 3 minutuko denbora-tarteak utziko dira neurketa 

bakoitzaren artean. 

 Neurketen emaitzak baliozkoak izango dira muturreko balioen arteko aldea 6 dBA-koa 

edo txikiagoa bada. 

 Aldea handiagoa bada, beste hiru neurketa egin beharko dira. 

 Gainerakoetatik oso desberdina den balioa atera bada, haren jatorria ikertuko da. 

Aurkitzen bada, neurketak bost aldiz errepikatu beharko dira, balio horren jatorri-fokua 

martxan jar dadin neurri bakoitzaren iraupenaren bost segundoetan. 

 Lortutako baliorik handiena hartuko da neurketaren emaitza gisa. 

 LKeq,Ti zehazteko orduan aintzat hartuko da hondo-zarataren araberako zuzenketa. 

Hondo-zarata zehazteko, aurreko puntuan deskribatutakoaren antzera jokatuko da, 

ebaluatzen ari den zarata-fokua geldi dagoela. 

 Zarata-faseak zehazten direnean, neurtutako zarata-fase bakoitzaren LKeq,Ti indizeen 

balioetan oinarrituta zehaztuko da zarata-mailaren ebaluazioa, ebaluatzeko denbora-

tartean, honako adierazpen hau aplikatuta: 

              
 

 
                 

 

   

  

horretan: 

- T da aintzat hartutako ebaluazio-denboraldiari dagokion denbora 

segundotan (≥ Ti). 

- Ti da i zarata-faseari lotutako denbora-tartea. Ti-en batura = T. 

- n da T erreferentziako denboraldia osatzen duten zarata-faseen kopurua. 

Ateratzen den soinu-mailaren balioa biribiltzeko, 0,5 dB (A) gehituko da, eta zati osoa 

hartuko da sortutako balio gisa. 

Neurketak egiteko baldintzak. 

Soinu-mailak ebaluatzeko neurketetan arreta berezia jarri beharko zaie honako alderdi hauei: 

a. Hezetasun- eta tenperatura-baldintzek bateragarriak izan behar dute neurketa-ekipoaren 

fabrikatzaileak emandako gomendioekin. 

b. Zarata-foku jakin batek igorritako zarataren ebaluazioan ez dira baliozkoak izango kanpoan 

euria ari duela egindako neurketak. Barnealdeko neurketetan, kontuan hartuko da euriak 

eragina duela neurketa horien baliozkotasuna zehazterakoan, neurtu beharreko mailen eta 

euriak sortutako hondo-zarataren arteko diferentziaren arabera, hondo-zarata horretan 

barne hartuta euriak sortutakoa. 

c. Neurketa ororen aurretik eta ondoren neurketa-katearen egiaztapena egin beharko da 

nahitaez, soinu kalibratzaile baten bidez, hasierako erreferentzia-balioarekiko desbideratze-

tartea 0,3 dB edo txikiagoa dela bermatzeko. 

d. Kanpoaldeko neurketak haizearen aurkako pantailadun neurketa-ekipoekin egin beharko 

dira. Gainera, ebaluazio-gunean haizearen abiadura 5 m/s baino handiagoa denean, 

neurketa etengo da. 

Txostenak honako informazio hau jaso beharko du gutxienez: 

- Txostena nork eskatu duen. 

- Neurketak noiz egin diren. 

- Ebaluatutako soinu-fokuak argi eta garbi identifikatuta. 

- Zer tresna erabili diren, marka, modeloa, serie-zenbakia eta aldizkako azken egiaztapenaren 

ziurtagiri eguneratua edo, hala badagokio, jatorrizko egiaztapenaren ziurtagiria barne. 

- Txostenaren emaitzak eta zein egunetan egin den. 

B. Bibrazioen indizea ebaluatzeko metodoa 

1367/2007 Errege Dekretuaren IV. eranskinaren B atalean ezarritako prozedura aplikatuko da, 

bai eta geroko edozein aldaketa ere. Hona hemen deskribapena: 

Bibrazioen indizea. 

Law bibrazio-indizearen definizioa. 

Bibrazio-indizea, Law dezibeletan (dB), honako formula hau aplikatuta zehazten da: 

         
  

  
 

izanik: 

- aw, azelerazio-zeinuaren gehieneko balio eraginkorra (RMS), wm 

frekuentzian haztatua, t denboran, aw(t), m/s²-ko abiaduran. 

- ao, erreferentziazko azelerazioa (a0 = 10-6 m/s²). 

horretan: 

- Frekuentziako haztapena honako arau honetan definitutako wm ahuldura-

kurbaren arabera egiten da: ISO 26312:2003 “Bibrazio mekanikoak eta 

talka-bibrazioak - pertsonek gorputzaren bibrazio globalekiko duten 

esposizioaren ebaluazioa - 2. zatia Bibrazioak eraikinetan 1 - 80 Hz. 

- aW (t) balio eraginkorra 1s (slow) denbora-konstanteko batez besteko 

esponentzialaren bidez lortzen da. aW neurketako baliorik altuena hartuko 

da aintzat. UNE ISO 2631-1:2008 arauan definitu da aipatutako parametro 

hori, MTVV (Maximum Transient Vibration Value) gisa, running RMS 

izeneko ebaluazio-metodoaren barruan, hain zuzen. 

Bibrazioak neurtzeko metodoak. 

Hona hemen Law bibrazio-indizeak ebaluatzeko gomendatutako neurketa-metodoak: 

a. wm frekuentzia-haztapendun tresnekin. 

Metodo hori erabiliko da doitasunezko ebaluazioetarako. Horretarako, wm frekuentzia-

haztapendun tresna bat behar da, ISO 2631-2:2003 arauaren definizioaren arabera. 

Neurketan zehar 1s (slow) denbora konstanteko neurri esponentzialaren detektagailu 

batekin lortutako gehieneko balio eraginkorra neurtuko da. aw, Maximum Transient 

Vibration Value (MTVV) izeneko parametroarekin bat etorriko da aipatutako balio hori, ISO 

2631-1:1997 arauan xedatu bezala. 

b. Law adierazlea lortzeko zenbakizko metodoa. 

Soinuak haztapen gabe grabatu ahal izango dira neurketa-tresnek frekuentzia-haztapenik 

edota neurri esponentzialaren detektagailurik ez dutenean, edo a) eta c) ataletan 

azaldutako prozeduren ordezko gisa, ondoren datuak a) ataletan aipatutako ISO arauen 

arabera tratatzen badira. 

c. wm frekuentzia-haztapena kalkulatzea. 

Bibrazio iragankorrak neurtzen direnean prozedura hori ez dela egokia kontuan hartuta 

(frekuentzia txikiagoko zortzidun herenaren iragazkiak (108 s) slow erantzuna baino 

erantzun geldoagoa dutelako), prozedura hori bibrazio geldikorrekin erabili beharko da 

soilik. 

Tresnek wm frekuentzia-haztapenik ez dutenean espektro-analisi bat egin ahal izango da, 

zortzidun herenaren bandako gutxieneko bereizmenduna, behean azaldutako metodologiari 

jarraituz. 

Azelerazioaren balio eraginkorrek denboran izan duten bilakaera zehaztu beharra dago 

azterketa egitean. Horretarako, 1s (slow) denbora konstanteko neurri esponentzialaren 

detektagailua erabiliko da, hain zuzen ere, ISO 2631-2:2003 (1 - 80 Hz) arauan zehaztutako 

zortzidun herenaren banda bakoitzean. Neurketak iraun bitartean, gutxienez segundo bateko 

maiztasunaz hartuko dira datuak. 

Ondoren, lortutako espektro bakoitza wm frekuentzia-haztapenaren balioaz biderkatuko da (ISO 

2631-2:2003) 

Beheko taulan adierazita daude 1 eta 80 Hz bitarteko zortzidun herenaren banden erdiko 

frekuentzietarako wm (ISO 2631-2:2003) haztapenaren balioak. 

 

Frekuentzia wm 

Hz faktorea dB 

1 0,833 -1,59 

1,25 0,907 -0,85 

1,6 0,934 -0,59 

2 0,932 -0,61 

2,5 0,910 -0,82 

3,15 0,872 -1,19 

4 0,818 -1,74 

5 0,750 -2,50 

6,3 0,669 -3,49 

8 0,582 -4,70 

10 0,494 -6,12 

12,5 0,411 -7,71 

16 0,337 -9,44 

20 0,274 -11,25 

25 0,220 -13,14 

31,5 0,176 -15,09 

40 0,140 -17,10 

50 0,109 -19,23 

63 0,0834 -21,58 

80 0,0604 -24,38 

Jarraian, une bakoitzerako (espektro bakoitzerako) azelerazio global haztatuko balioak atera 

beharko dira, formula honen bidez: 

                    
 

 

 

horretan: 

- aw,i,j: m/s²-tan adierazitako azelerazio-zeinuaren balio eraginkorra (RMS, 

slow) zortzidun herenaren banda bakoitzarentzat (j) eta neurketako une 

bakoitzarentzat (i). 

- wm,j: wm frekuentzia-haztapenaren balioa zortzidun herenaren banda 

bakoitzarentzat (j). 

- aw,i: azelerazio-zeinu global eta haztatuaren balio eraginkorra (RMS, slow) 

neurketako une bakoitzarentzat. 



 

41 

 

Azkenik, aw-ren balioa (MTVV) ateratzeko, azelerazio global eta haztatuen gehienezko balioa 

hautatu beharko da, neurketako une bakoitzarentzat: 

               

Bibrazioak neurtzeko prozedurak. 

Dekretu honek ezarritako bibrazio-indizeak ebaluatzeko erabilitako neurketa-prozedurak 

honako agindu hauetara moldatuko dira: 

a. Neurketak egin aurretik balizko bibrazio-fokuak, norabide nagusiak eta haien denborazko 

ezaugarriak identifikatu behar dira. 

b. Neurketak kalte handieneko tokian eta unean egingo dira, bibrazioaren norabide nagusian 

(halakorik badago eta argiro hauteman badaiteke). Norabide nagusia zehaztu gabe badago 

hiru norabide ortogonaletan neurtuko da aldi berean; haietako bakoitzean aw,i(t) balio 

eraginkorra eta ebaluazio-indizea atera beharko dira batura koadratiko gisa, t denbora-

tartean, beheko formula hau erabilita: 

            
         

         
     

c. Jarduerek sortutako bibrazioak neurtzeko orduan, iragankorrak eta geldikorrak bereizi 

beharko dira. 

 Bibrazio geldikorrak: funtzionamenduaren aldaerarik kaltegarriena ezartzen den 

denbora-tartean egingo da neurketa, minutu batez gutxienez; denbora-tarte hori zein 

den erabaki ezin bada funtzionamendu-aldaera guztiak neurtu beharko dira, minutu 

batez gutxienez. 

 Bibrazio iragankorrak: bibrazioa hautemateko moduan eragin dezaketen egoera guztiak 

hartu beharko dira aintzat (zarata-fokua, intentsitatea eta kokapena, besteak beste). 

24. artikuluaren 3. atalean adierazitako irizpideak aplikatzeko, eguneko eta gaueko 

aldiak bereizi beharko ditu neurketak, eta izan daitezkeen gertakarien gehieneko 

kopurua zenbatu beharra dago. 

d. Azpiegiturek sortutako bibrazioak neurtzeko orduan ere bibrazio geldikorrak eta 

iragankorrak bereizi beharko dira. Horretarako, zirkulazio handiko bideetako ibilgailuen 

trafikoa geldikortzat har daiteke. 

 Bibrazio geldikorrak: zirkulazio-intentsitate handieneko (ibilgailu astunei dagokienez, 

batez ere) denbora-tartean egingo da neurketa, bost minutuz, gutxienez ere. Bideko 

trafikoari buruzko datuak ezagutzen ez badira, egun osoan zehar egingo dira neurketak, 

aw balio eraginkorra ebaluatuz. 

 Bibrazio iragankorrak: bibrazioa hautemateko moduan eragin dezaketen egoera guztiak 

hartu beharko dira aintzat (trenen kasuan, esaterako, bide bakoitzetik doazen 

ibilgailuen motak eta haien abiadura hartuko dira kontuan, betiere, haien arteko aldea 

nabarmena bada). 24. artikuluaren 3. atalean adierazitako irizpideak aplikatzeko, 

eguneko eta gaueko aldiak bereizi beharko ditu neurketak, eta izan daitezkeen 

gertakarien gehieneko kopurua zenbatu beharra dago. 

e. Gertaera errepikakorrak badira, hiru aldiz neurtu beharko dira gutxienez, eta baliorik 

altuena hartu emaitza gisa; neurketa sei gertaera edo gehiagorekin errepikatuz gero, batez 

bestekoari desbideratze tipikoa batuta ateratzen den balioa eman dakioke bibrazioari. 

f. 22. artikuluan ezarritakoa betetzen dela egiaztatzeko zarata-foku berri batek sortutako 

bibrazioa neurtzeko orduan, hondo-bibrazioa (fokua geldi dela dagoen bibrazioa) aintzat 

hartuta zuzenduko dira emaitzak. 

g. Neurketa ororen aurretik eta ondoren neurketa-katearen egiaztapena egin beharko da 

nahitaez, soinu kalibratzaile baten bidez, ongi dabilela bermatzeko. 

C. Bide- eta trenbide-azpiegituren zarata-indizeak eta inguruneko zarata-mailak ebaluatzeko 
metodoa. 

a) Ebaluazioa kalkulu-metodo prediktiboen bidez egingo da, ebaluazio-aldietan (Lden eta Ln, eta, 

hala badagokio, Ld eta Le). Abenduaren 16ko 1513/2005 Errege Dekretuaren II. eranskinaren 2. 

atalean edo ondorengo aldaketetan ezarritako kalkulu-metodoak gomendatzen dira. 

b) Neurketa-prozedura 1367/2007 Errege Dekretuaren IV. eranskinaren A atalean ezarritako 

prozeduraren eta ondorengo edozein aldaketaren arabera egingo da. 

c) LAmax zarata-indizea ebaluatzeko, A soinu-presio haztatuaren mailarik altuena neurtuko da, 

dezibeletan, fast (LAFmax) integrazio-konstantearekin gutxienez hiru neurketa-puntutan, 

ebaluazioa egin nahi den eremu akustikoan eta fokuak soinu-maila handiena sortzen duen unean. 

Lortutako balioetatik handiena izango da sortutako balioa. 

D. Isolamendu akustikoak ebaluatzeko metodoa. 

a) Aireko zarataren aurkako gutxieneko isolamendua ebaluatzeko, UNE-EN-ISO 16283-1 arauan 

edo hura ordeztu edo osatzen duen arauan zehaztutako prozesuari jarraituko zaio. Ebaluazioaren 

emaitza bat etorriko da isolamenduaren balio globalarekin, HR-Zarataren aurkako babesa 

oinarrizko dokumentuaren A.7 adierazpenean oinarrituta. Horretarako, zarata arrosaren espektro 

normalizatua erabiliko da, HR-Zarataren aurkako babesa oinarrizko dokumentuaren A.5 taulan 

zehaztutakoa, atal honetan deskribatzen den bezala. 

Ebaluazio mota honetan erabiltzen den soinu-iturriak arau horretan eskatzen diren ezaugarriak 

izango ditu, eta ezin izango dira, inolaz ere, lokaletako musika-ekipoak edo bestelako zarata-iturriak 

erabili. 

Esparru hartzailean erreberberazio-denbora neurtzeko, iturri-posizio bat eta hiru mikrofono-

posizio erabiliko dira gutxienez. Mikrofono-posizio bakoitzean bi balio hartuko dira. 

100 eta 5.000 Hz bitarteko zortzidun hereneko bandetan egingo dira neurketak. 

Esparruen arteko isolamendu akustikoaren balio orokorra honako adierazpen honen arabera 

kalkulatuko da: 

                                    

 

   

 

horretan: 

DnT,i  da mailen arteko diferentzia estandarizatua i frekuentzia-bandan, [dB]; 

i, 100 - 5.000 Hz bitarteko zortzidun hereneko frekuentzia-banda guztietan dabil; 

LAr,i, zarata arrosaren espektro normalizatuaren balioa, A haztatua, honako taula honen 

arabera: 

 

c) Jardueren fatxaden isolamendu akustikoko neurrien kasuan, UNE EN ISO 16283-3 arauaren 

arabera edo arau hori ordezten edo osatzen duen beste arau baten arabera, bozgorailu-metodoa 

erabiliz. Neurketak zortzidun hereneko bandetan egingo dira, 100 eta 5.000 Hz artean, eta mailen 

arteko diferentzia estandarizatuaren balio globala, Dls,2m,nT,W. 

d) Txostenean honako informazio hau jaso beharko da gutxienez: 

- Txostena nork eskatu duen. 

- Neurketak noiz egin diren. 

- Igorlearen eta hartzailearen esparruak argi eta garbi identifikatuta, erabilitako mikrofono-

posizioen kopurua adieraziz. 

- Krokisa, iturri-posizioen eta neurketa-puntuen kokapena adierazita. 

- Zer tresna erabili diren, marka, modeloa, serie-zenbakia eta aldizkako azken egiaztapenaren 

ziurtagiri eguneratua barne. 

- Txostenaren emaitzak eta zein egunetan egin den. 

E. Kolpeek sortutako zaratak ebaluatzeko metodoa. 

a) UNE EN ISO 16283-2 arauak edo hura ordezten edo osatzen duen arauak zehaztutako 

neurketa- eta balorazio-prozedura erabiliko da, ondoko berezitasunekin. Arau horren arabera 

normalizatutako kolpe-makina bat erabiliko da kolpe-zaratak sortzeko. 

b) Kolpe-makina hori gutxienez lau posiziotan kokatuko da, lokal igorlean banatuta, egituratik 

zaratak sor daitezkeen eremuetan. Kokapen horiek krokis batean adieraziko dira. 

c) Makinaren posizio bakoitzerako, Leq10s soinu-mailaren hiru neurketa egingo dira areto 

hartzailean. Mikrofonoa tripode baten gainean jarriko da, esparru hartzaileko hormetatik 0,5 metro 

baino gehiagora. 

d) Ondoren, kolpe-makina itzali eta hondo-zarataren neurketa egingo da neurketa-posizio 

beretan, behar diren zuzenketak egin ahal izateko. 

e) Esparru hartzaileko erreberberazio denbora neurtzeko, iturriaren posizioa eta mikrofonoaren 

hiru posizio erabiliko dira gutxienez. Mikrofono-posizio bakoitzean gutxienez bi balio hartuko dira. 

g) Inpaktuen presio-mailaren balio globalak (dB(A) (L’nTA)-tan adierazia), kolpeen zarataren 

transmisioa balio bakar baten bidez adierazteko aukera ematen du, eta honela kalkulatzen da:  

j azpiindizeko frekuentzia-banda bakoitzerako: 

—L’nTj da kolpeen zarata-presioaren balio estandarizatua. 

—Cj da A haztapenaren balioa. 

Kolpeen zarata-maila, dB(A) (L’nTA)-tan adierazitakoa, honela adierazten da: 

                
          

  
 

 

   

  

horretan,  

m da zortzidun hereneko banden araberako neurrien heina. 

II. ERANSKINA. ZARATA-FOKUEK SORTUTAKO SOINUEN MAILEN MUGA-BALIOAK 

A. Instalazioei, establezimenduei, makineriari edo jarduera berriei aplika dakiekeen kanpoko 
immisioen muga. 

 
Kanpoko eremu hartzailea 

(ondoko lurzoru hauek nagusi diren lurraldeko 
sektoreak) 

Zarata-indizeak dB (A) 

Lk,d Lk,e Lk,n LAmax 

e 

Osasun-, irakaskuntza- eta kultura-erabilerako 
lurzoruak nagusi diren lurraldeko esparruak edo 
sektoreak, kutsadura akustikoaren aurkako babes 
berezia behar dutenak. 

50 50 40 80 

a 
Bizitegi-erabilerako lurra nagusi den lurraldeko 
esparruak edo sektoreak. 

55 55 45 85 

d 
Hirugarren sektoreko erabilera, c atalean jasotakoaz 
bestelakoa, nagusi den lurraldeko esparruak edo 
sektoreak. 

60 60 50 88 

c 
Aisiarako eta ikuskizunetarako erabilerako lurra nagusi 
den lurraldeko esparruak edo sektoreak. 

63 63 53 90 

b 
Industria-erabilerako lurra nagusi den lurraldeko 
esparruak edo sektoreak. 

65 65 55 90 

(1) Muga-balio horiek aplikagarriak dira, halaber, inolako eremu akustikotan ez dauden bizitegi-erabilerako eraikinetan, 
eraikinaren altuera desberdinetan leihoa duten fatxada guztietan eragiten duten soinu gisa hartuta. 

Oharra: eremu akustikoei aplika dakizkiekeen kalitate-helburuak lurzoruaren mailaren gainetik 2 m-ko altuerari eta leihoa duten 
fatxaden kanpoaldeko eraikinen altuera guztiei dagozkie. 

horretan: 

- LAmax zarata-indizea da A soinu-presio haztatuaren mailarik altuena, dezibeletan, eta 

fast (LAFmax) integrazio-konstantea du, ISO 1996-1:2003 arauan zehaztutakoa, ebaluazio-

aldian erregistratua. 

- Ld (Zarata-indizea egunez [7:00etatik 19:00etara]): egunez enbarazu egitearekin 

lotutako zarata-indizea ISO 1996-2 arauan zehaztutako epe luzeko batez besteko A soinu-

maila haztatua da, urtebeteko egun guztietan zehaztua. 

- Le (Zarata-indizea arratsaldez [19:00etatik 23:00etara]): arratsaldez enbarazu 

egitearekin lotutako zarata-indizea ISO 1996-2 arauan zehaztutako epe luzeko batez 

besteko A soinu-maila haztatua da, urtebeteko arratsalde guztietan zehaztua. 

- Ln (Zarata-indizea gauez [23:00etatik 7:00etara]): loari enbarazu egitearekin lotutako 

zarata-indizea ISO 1996-2 arauan zehaztutako epe luzeko batez besteko A soinu-maila 

haztatua da, urtebeteko gau guztietan zehaztua. 

B. Bide edo trenbide azpiegitura berriei aplika dakiekeen kanpoko immisioen muga. 

 
Kanpoko eremu hartzailea 

(ondoko lurzoru hauek nagusi diren lurraldeko 
sektoreak) 

Zarata-indizeak dB (A) 

Ld Le Ln LAmax 

e 

Osasun-, irakaskuntza- eta kultura-erabilerako 
lurzoruak nagusi diren lurralde-esparruak edo -
sektoreak, kutsadura akustikoaren aurkako babes 
berezia behar dutenak. 

55 55 45 80 

a 
Bizitegi-erabilerako lurra nagusi den lurraldeko 
esparruak edo sektoreak. 

60 60 50 85 

d 
Hirugarren sektoreko erabilera, c atalean jasotakoaz 
bestelakoa, nagusi den lurraldeko esparruak edo 
sektoreak. 

65 65 55 88 

c 
Aisiarako eta ikuskizunetarako erabilerako lurra nagusi 
den lurraldeko esparruak edo sektoreak. 

68 68 58 90 

b 
Industria-erabilerako lurra nagusi den lurraldeko 
esparruak edo sektoreak. 

70 70 60 90 

C. Jarduera berriek mugakide dituzten lokaletara transmititutako zarataren muga-balioak.  

Instalazio, establezimendu, makina edo jarduera bakar batek ere ezin izango ditu ondoko 

lokaletara transmititu, haien erabileraren arabera, hurrengo taulan adierazitakoak baino soinu-

maila handiagoak, I.A ERANSKINAREN arabera neurtuta; 

Barneko eremu hartzailea 

LKeq,5s dB(A) 

EGUNEZ 
7:00etatik 

19:00etara 

ARRATSALDEZ 
19:00etatik 

23:00etara 

GAUEZ 
23:00etatik 
7:00etara 

Bizitegi-erabilera    
Egoteko lekuak 40 40 30 
Logelak 35 35 25 

Osasun- eta laguntza-erabilera    
Egoteko lekua 40 40 30 
Logelak 35 35 25 

Erabilera administratiboa eta 
bulegoena 

   

Bulego profesionalak 35 35 35 
Bulegoak 40 40 40 

Hezkuntza- edo kultura-erabilera    
Ikasgelak 35 35 35 
Irakurketa gelak  30 30 30 

Merkataritza-erabilera 55 55 55 

(1) Bi lokal mugakide direla ulertuko da igorlearen eta hartzailearen artean zarataren transmisioa inoiz ez denean gertatzen 
kanpoko ingurumenaren bidez. 

D. Jarduera berriek mugakide dituzten lokaletara transmititutako zarataren muga-balioak.  

Instalazio, establezimendu, makina edo jarduera bakar batek ere ezin izango ditu ondoko 

lokaletara transmititu, haien erabileraren arabera, hurrengo taulan adierazitakoak baino soinu-

maila handiagoak: 

Barneko eremu hartzailea 

LAFmax dB(A) 

EGUNEZ 
7:00etatik 

19:00etara 

ARRATSALDEZ 
19:00etatik 

23:00etara 

GAUEZ 
23:00etatik 
7:00etara 

Bizitegi-erabilera    
Egoteko lekuak 50 50 40 
Logelak 45 45 35 

Osasun- eta laguntza-erabilera    
Egoteko lekua 50 50 50 
Logelak 45 45 35 

Erabilera administratiboa eta 
bulegoena 

   

Bulego profesionalak 45 45 45 
Bulegoak 45 45 45 

Hezkuntza- edo kultura-erabilera    
Ikasgelak 45 45 45 
Irakurketa gelak  40 40 40 

(1) Bi lokal mugakide direla ulertuko da igorlearen eta hartzailearen artean zarataren transmisioa inoiz ez denean gertatzen 
kanpoko ingurumenaren bidez. 

E. Hondo-zarataren maila aplikagarri diren mugak baino handiagoa bada, soinu-maila hori 
hartuko da aplikagarri den muga berritzat. 

III. ERANSKINA. KALITATE AKUSTIKOKO HELBURUAK 

A. Eremu urbanizatuak, lehendik daudenak 

Ingurumen-zaratarako helburu-balioak ezarri dira, ondoko lurzoru hauek nagusi diren lurraldeko 

sektoreetan: 

 Eremu hartzailea, lehendik dagoena 
Zarata-indizeak dB(A) 

Ld Le Ln 

e 
Osasun-, irakaskuntza- eta kultura-erabilerako lurzoruak 
nagusi diren lurralde-esparruak edo -sektoreak, kutsadura 
akustikoaren aurkako babes berezia behar dutenak. 

60 60 50 

a 
Bizitegi-erabilerako lurra nagusi den lurraldeko esparruak edo 
sektoreak. 

65 65 55 

d 
Hirugarren sektoreko erabilera, c atalean jasotakoaz 
bestelakoa, nagusi den lurraldeko esparruak edo sektoreak. 

70 70 65 

c 
Aisiarako eta ikuskizunetarako erabilerako lurra nagusi den 
lurraldeko esparruak edo sektoreak. 

73 73 63 

b 
Industria-erabilerako lurra nagusi den lurraldeko esparruak 
edo sektoreak. 

75 75 65 

f 
Garraio-azpiegiturako sistema orokorrek edo horiek eskatzen 
dituzten bestelako ekipamendu publikoek eragindako 
lurraldeko esparruak edo sektoreak. 

(1) (2) (1) (2) (1) (2) 

g 
Hots-kutsaduraren aurkako babes berezia behar duten 
naturaguneak. 

(3) (3) (3) 

- Ld, Le, Ln indizeak II. ERANSKINEAN zehaztuta daude. 

(1) Lurraldeko sektore horietan kutsadura akustikoa prebenitzeko neurri egokiak hartuko dira, batez ere eskura dauden teknika 
onenen artean eragin akustiko txikiena duten teknologiak aplikatuz, azaroaren 17ko 37/2003 Legearen 18.2 artikuluaren a) 
atalaren arabera. 

(2) Lurraldeko sektore horien perimetroko mugan ez dira gaindituko haien mugakide diren gainerako eremu akustikoei aplikatu 
beharreko zarataren kalitate akustikoaren helburuak. 

(3) Kasu zehatz bakoitzerako ezarriko dira, kalifikazioa justifikatzen duten premia espezifikoen arabera (urriaren 19ko 1367/2007 
Errege Dekretuaren 14.3 artikulua). 

Oharra: eremu akustikoei aplika dakizkiekeen kalitate-helburuak lurzoruaren mailaren gainetik 2 m-ko altuerari eta leihoa duten 
fatxaden kanpoaldeko eraikinen altuera guztiei dagozkie. 

Zarata-mapak egiteari dagokionez, ebaluazio akustikoa egiteko, taula honetako balioak hartuko dira kontuan, lurretik 4 metrora 
neurtuta. 

B. Eremu urbanizatuak, helburu-balioak baino balio akustiko handiagoak dituztenak 

Helburu-balioak baino balio akustiko handiagoak dituzten eremu urbanizatuetan, ezin izango da 

soinu-foku berririk jarri, lehendik dauden balioak handitzen badituzte. 

Balio akustikoak helburu-balioak baino txikiagoak badira, 3 dB(A)-tik gorako gehikuntzarik 

eragiten ez duten foku berriak soilik instalatu ahal izango dira, betiere igoera horrek helburu-

balioak gainditzen ez baditu. 

C. Etxebizitzarako edo bizitegi-, ospitale-, hezkuntza- edo kultura-erabileretarako eraikinen 
barnealde bizitzeko egokiei aplika dakizkiekeen kalitate akustikoaren helburuak (1) 

Eraikinaren erabilera Esparru mota 
Zarata-indizeak dB(A) 

Ld Le Ln 
Etxebizitza edo bizitegi 
erabilera 

Egoteko lekuak 45 45 35 

 Logelak 40 40 30 

Ospitalea Egoteko lekuak 45 45 35 

 Logelak 40 40 30 

Hezkuntza- edo kultura-
erabilera 

Ikasgelak 40 40 40 

 Irakurketa gelak 35 35 35 

(1) Eraikinaren erabilera, egiazko erabilera gisa hartuta, hau da, aipatutako ordu-tarteren batean erabiltzen ez bada, ez da 
aplikatuko hari lotutako kalitate akustikoaren helburua. 

Oharra: Barnealdean aplika daitezkeen kalitate helburuak 1,2 eta 1,5 m arteko altuerari dagozkio. 

IV. ERANSKINA. JARDUEREN ISOLAMENDU AKUSTIKOAK 

A. Zaratak eta bibrazioak eragiten dituzten jarduera gogaikarrien isolamendu akustikoak 
etxebizitzekin, kanpoaldearekin eta aldameneko lokalekin (1 eta 2). 

 

Taldea Ordutegia 
Gehiene
ko soinu-

maila 

Aireko 
zaratarekiko 
isolamendua 

Fatxadaren 
isolamendua 

Kolpe-
zaratekiko 

isolamendua 
DnT,A Dls,2m,nT,W L’nTA 

A taldea 
7:00etatik 
23:00etara 

75 55 - 40 

B taldea 

7:00etatik 
23:00etara 

75 60 40 40 

23:00etatik 
7:00etara 

75 65 45 40 

C taldea 

7:00etatik 
23:00etara 

90 65 45 40 

23:00etatik 
7:00etara 

90 70 50 40 

D taldea 

7:00etatik 
23:00etara 

95 70 50 40 

23:00etatik 
7:00etara 

95 75 55 40 

Nolanahi ere, barruko eta kanpoko gainerako esparruekiko isolamendu akustikoa II. 

ERANSKINEAN zehaztutako muga-balioak beteko direla bermatzeko behar dena izango da. 

Etxebizitza ez diren lokal mugakideekiko aireko zarataren aurkako isolamendu-maila, 

etxebizitzekiko eskatzen den balioa baino 10 dB txikiagoa izango da. Lokal mugakide horiekiko 

kolpe-zarataren mailen kasuan, etxebizitzekiko eskatzen den balioa baino 10 dB handiagoak izan 

daitezke. 

(1) Bi lokal mugakide direla ulertuko da igorlearen (jarduera) eta hartzailearen artean zarataren transmisioa inoiz ez 

denean gertatzen kanpoko ingurumenaren bidez. 

(2) Jarduera batek inpaktu akustikoa izan dezakeela ulertuko da, dagokion lizentzia edo baimena izapidetzeko 

Lasarte-Oriako Udalaren iritziz hala erabaki denean. 

B. Galdara-aretoetako eta makinak dituzten esparruetako isolamendu akustikoak 

Makinak dituzten esparruek 55 dBA-ko gutxieneko isolamendu akustikoa izan beharko dute 

etxebizitzekiko. Nolanahi ere, makina horiek dauden lokalak erabat isolatuta egon beharko du, 

aldameneko etxebizitzaren aurrean aireko zaratarekiko eta kolpe-zaratarekiko beharreko 

isolamendu akustikoa lortu arte, halako moldez non, aretoaren barruan sortzen den zarata-

mailaren arabera, bermatu egin beharko baita ordenantza honen II. ERANSKINEAN ezarritako 

zarata-mailak beteko direla. 

V. ERANSKINA. BIBRAZIOEN MUGA-BALIOAK 

A. Bibrazioen mugak barnealdean.  

Ekipoek eta makinek ezin izango dituzte gainditu, erabileraren arabera, eraikinak hartzen 

dituzten esparruen barruan, bibrazio indizearen honako balio hauek, 23. artikuluak 

adierazitakoaren arabera neurtuta: 

Eraikinaren erabilera Law 

Etxebizitza edo bizitegi erabilera 75 
Ospitalea 72 
Hezkuntza- edo kultura-erabilera 72 

VI. ERANSKINA. DOKUMENTAZIO TEKNIKOAREN GUTXIENEKO EDUKIA 

A. Gutxieneko edukia 

Ordenantza honen 34. artikuluaren arabera, araupean dauden jarduera ekonomikoei buruzko 

dokumentazio teknikoak, B, C eta D taldeetako establezimendu eta jarduera guztiek, eragin 

akustikoaren azterlana aurkeztu beharko dute (A taldeko jardueretan, 37. artikuluan adierazitako 

egoera berezietan bakarrik). Azterlan horrek justifikatuko ditu ondoko edo inguruko lokaletara eta 

eraikinetara airetik eta egituratik (bibrazioen edo kolpeengatik), igortzen den zarata ahalik eta 

gehien murrizteko hartutako konponbideak, eta adierazitako edukia izan beharko dute, 

aplikatzekoa den araudiak eskatzen dituen beste batzuk alde batera utzi gabe. 

- Memoria 

a. Jardueraren titularra. 

b. Jarduera mota: jardueraren deskribapena, kokalekua, ezaugarriak, zamalanak, 

produkzio-prozesuak eta erabilitako makineria. Establezimenduaren barruan eta kanpoan 

kutsadura akustikoa sortzen duten makinen, instalazioen edo elementuen kokapena, eta 

haien eta ukituriko hartzaile kaltetuenen arteko distantziak. 

c. Jardueraren eta zarata-fokuen funtzionamendu-ordutegia. 

d. Jarduera dagoen eraikinaren erabilera; hartzaile mugakideetan eta kanpoaldean dauden 

erabilerak, dagozkien sentikortasun akustikoko eremuen tipologia adierazita. 

e. Zarataren immisio-mailak baloratzea eragindako hartzaileen barruan eta kanpoan, eta 

aplikatu beharreko mugak betetzen diren ebaluatzea. 

f. Jarduera mugatuko duten itxitura akustikoei dagokienez, proiektaturiko isolamendu 

akustikoa baloratzea, ahal dela zortzidun herenetan. Ezarritako neurri zuzentzaileak 

zehaztu eta justifikatuko dira (sabai akustikoak edo horma bikoitzak, isilgailuak, sareta 

akustikoak, kapsulatzeak, pantaila edo hesi akustikoak, motelgailuak, etab.), haiek 

instalatzeko eta/edo haiei eusteko zer material erabili diren adierazita, zubi akustikoak 

saihesteko. 

g. Aireztapen behartuko irteerek kanpoan eragindako zarata-immisioa arintzeko sistemak. 

h. Lurzoruan eta bibrazioak sor ditzaketen makinen finkapenetan erabiliko diren bibrazioen 

aurkako tratamenduen deskribapena. 

i. Ezarritako muga-balioak beteko direla justifikatzeko kalkulua. 

j. Instalazioaren soinu-iturriak eta barneko emisio-mailak deskribatzea. 

- Planoak 

a. Jarduerak esparru mugakideekiko duen kokapenaren planoa. 

b. Jardueraren oinplanoko planoa, bertan egongo diren soinu-fokuen kokalekua adierazita. 

c. Jardueraren esparrua mugatzen duten itxituren isolamendu akustikoko sistemen 

xehetasuna. 

B. Soinua edo ikus-entzunezkoak erreproduzitzeko ekipoak dituzten jarduerak 

Musika ekipoak edo ikus-entzunezko sistemak izango dituzten jardueretan, aurreko atalean 

eskatutako dokumentazioaz gain, honako hauek aurkeztu beharko dira: 

- Memoria 

a. Soinu-ekipoaren eta haren soinu-presioaren mailaren deskribapena, ekipoaren kategoria 

justifikatuta, ordenantza honen 36. artikuluan ezarritakoaren arabera. 

b. Bozgorailu-kopuruaren, kokapenaren, potentziaren eta finkatze-sistemaren 

deskribapena. 

c. Mugagailua/erregistragailua instalatzeko parametroak, isolamendu akustikoari, emisio- 

eta immisio-mailei eta kalibrazioari dagozkienak. 

d. Mugagailua behar bezala doituta dagoela egiaztatzen duten eta ezarritako gehieneko 

emisio-maila adierazten duten neurketa akustikoak, egin daitezkeen ikuskapenak 

errazteko. 

e. Mugagailuan sartzeko softwarearen kopia edo lizentzia. 

- Planoak: 

a. Mugagailuaren/erregistragailuaren mikrofono erregistratzailearen kokapenaren planoa, 

instalatutako bozgorailuei dagokienez. 

VII. ERANSKINA. TERMINOAK ETA DEFINIZIOAK 

Ld: Soinu-presioaren A maila jarraitu baliokide eta haztatua da, eguneko aldian. 

Le: Soinu-presioaren A maila jarraitu baliokide eta haztatua da, arratsaldeko aldian. 

Ln: Soinu-presioaren A maila jarraitu baliokide eta haztatua da, gaueko aldian. 

LAeq,T: T denboraldian, eragin kaltegarriei lotutako zarata-indizea da. 

LKeq,T: T denboraldian, osagai tonal emergenteen, behe-frekuentziako osagaien, edo osagai 

oldarkorren presentziagatik zarataren eragin kaltegarriei lotutako zarata-indizea da. 

Ki: LKeq,T indizeari atxikitako zuzenketa-parametroa da, zarata oldarkorraren presentziagatik 

zarataren eragin kaltegarriak ebaluatzeko balio duena, Ordenantza honetan deskribatutako 

metodologia aplikatuz kalkulatua. 

Kf: LKeq,T indizeari atxikitako zuzenketa-parametroa da, behe-frekuentziako osagaien 

presentziagatik zarataren eragin kaltegarriak ebaluatzeko balio duena, Ordenantza honetan 

deskribatutako metodologia aplikatuz kalkulatua. 

Kt: LKeq,T indizeari atxikitako zuzenketa-parametroa da, osagai tonal emergenteen 

presentziagatik zarataren eragin kaltegarriak ebaluatzeko balio duena, Ordenantza honetan 

deskribatutako metodologia aplikatuz kalkulatua. 

LAmax: banakako soinu-gertaeren eragin kaltegarriei lotutako zarata-indizea da; A soinu-presio 

haztatuaren mailarik altuena da, dezibeletan, eta fast (LAFmax) integrazio-konstantea du, 

ebaluazio-aldian erregistratua.   

Law: (Bibrazio-indizea): bibrazioen eragin kaltegarriei lotutako bibrazio-indizea da, I. 

eranskinean deskribatu dena. 

DnTA: Airetiko zarataren aurkako isolamendu akustikoaren balioa. Esparruen arteko maila-

diferentzia estandarizatua, A haztatua. 

L’nTA: Kolpe-zarataren maila, dezibeletan adierazia, A haztatuarekin. 

T erreberberazio-denbora: esparru batean presio akustikoaren mailak 60 dB jaisteko behar 

duen denbora, soinu-iturria amaitu ondoren. 

Hondo-zarataren maila: esparru hartzailean edo ebaluazio-gunean neurtutako presio 

akustikoaren maila, zarata-iturri guztietatik datorrena, ebaluatzen ari direnetik izan ezik. 

Soinua erreproduzitzeko sistema: musika, ahotsak edo beste edozein soinu erreproduzitzeko 

aukera ematen duen edozein sistema elektroakustiko mota (musika-ekipoak, musika-tresnen 

anplifikadoreak, telebistako bozgorailuak eta antzekoak). 

Ikus-entzunezko sistema: bideo-irudiak, zinema eta proiekzioak erreproduzitzen dituen 

edozein sistema (telebistak, bideo-proiektagailuak, zinema, irudiak publikoari proiektatzeko 

bideo-monitoreak, karaoke-pantailak eta antzekoak). 

Instalazioari buruzko txostena: jardueran instalatutako soinuaren mugagailuaren/-

erregistragailuaren instalazioari eta programazioari buruzko informazio guztia bilduko duen 

txostena da, Ordenantza honetan adierazitako eskakizunei jarraiki. 

Inpaktu akustikoaren azterketa: Ordenantza honetan eskatzen diren beharrezko saiakuntza 

akustiko guztiak bilduko dituen txostena da, aireko zaratari, kolpeei, fatxadei, bibrazioei eta 

soinu-mailen immisioari dagozkienak. 


